
      1.Onurğalıların xarakter xüsusiyyətləri.
    Yarımtip:  Onurğalılar—Vertebrata və ya Kəlləlilər – Craniata .
   Onurğalılar xordalıların ali yarımtipidir.Onlar  kəlləsizlər  və örtüklülərə nisbətən yüksək quruluşa malikdirlər ki , bu da onların quruluş və fizioloji proseslərində aydın görünür.İbtidai xordalılar oturaq və yarımhərəkətli həyat sürdükləri halda ,onurğalılar fəal hərəkətli olub,davranışı müqayisə olunmaz dərəcəsində mürəkkəbdir.Onurğalı heyvanlar içərisində oturaq həyat tərzi keçirən növlər yoxdur .Onlar geniş , bəzən də daha böyük sahələrə hərəkət edərək ,qidanı fəal sürətdə axtarır və tuturlar, düşmənlərin təqibindən qaçmaqla qurtarırlar, çoxalma prosesində cinslər (erkək və dişi ) bir – birilərini axtarmaqla tapırlar.
     Onurğalıların   fəal hərəkətləri təkamül prosesinin  dərin uyğunlaşma əlamətidir.Bəzən heyvanların inkişafının müxtəlif  mərhələlərində (cinsi yetişkənlik, çoxalma , qışlama və s.) fəal hərəkətli olmaqları  onlara daha çox kömək edir.Onurğalılar üçün göstərilən ümumi bioloji əlamətlər ,onların morfoloji və fizioloji xüsusiyyətlərindən asılıdır.
    Onurğalıların sinir sistemi daha çox diferensiasiya etmişdir.Bu yarımtipin bütün növlərində ali sinir fəaliyyətini tənzim edən baş beyin inkişaf etmişdir ki,  bu da onların davranışlarının uyğunlaşmasının əsasını təşkil edir.Canlı orqanizmlə mühit arasında əlaqə yaradan müxtəlif və mürəkkəb quruluşlu hiss orqanlarının olması  onurğalıların səciyyəvi əlamətlərindən biridir.Baş beyin və hiss üzvlərinin inkişafı ilə əlaqədar olaraq kəllə meydana gəlmiş, bu da zərif və əhəmiyyətli üzvlərin mühafizəsi üçün etibarlı qutudur.Əksər heyvanlarda xordanın yerində mükəmməl , daha davamlı onurğa inkişaf edir.Bu , nəinki  bədənin dayaq sutununu, həm də onurğa beynini mühafizə edən futlyar rolunu oynayır.
    Bağırsaq  borusunun ön nahiyyəsində skeletin hərəkətli hissələri əmələ gəlir ki, bundan  da  ağız və böyük əksəriyyətində çənə aparatı formalaşır.Bu aparat qidanı tutub saxlamaq , ali onurğalılarda isə qidanı xırdalamaq kimi vəzifələr görür.
    Onurğalılarda maddələr mübadiləsi , ibtidai xordalılara nisbətən daha yüksək səviyyədədir .Bununla əlaqədar olaraq, qanın sürətlə hərəkətini təmin edən ürəyin olmasını və maddələr mübadiləsi nəticəsində toplanan lazımsız maddələrin bədəndən çıxarılmasını təmin edən böyrəklərin  olmasını göstərmək olar.
    Göstərilən yüksək həyati xüsusiyyətlər ,onurğalıların geniş yayılmasına , onların yaşayış mühitinin müxtəlif sahələrinə keçməsinə səbəb olmuşdur.
    Bu xüsusiyyətlər onurğalılarda   müxtəlif və külli miqdarda növlərin əmələ gəlməsini , müxtəlif  həyat şəraitinə uyğunlaşmasını , onların coğrafi mühitin əsas faktorlarından birinə çevrilməsini təmin etmişdir.
    Onurğalılar artıq silur dövründə meydana gəlmiş , yurada isə indi mövcud olan  bütün  sinifləri olmuşdur.Müasir dövrdə növlərin ümumi sayı 40 minə yaxındır.
                 2.Balıqların ekologiyası .
  Su  mühitində  balıqların bəzi həyat şəraiti: Su – həyat şəraiti üçün spesifik xüsusiyyətlərə malikdir.
  Balıqları həyat  sahəsi  olduqca böyükdür.Yer kürəsinin  sahəsi 510 mln.km2 olub  361 mln.km2 , daha doğrusu 71 % - ni dəniz və okeanlar  təşkil edir .Bundan əlavə  Yer kürəsinin 2,5 mln.km2 və ya 0,5 % - ni daxili sular əhatə edir.Okeanların maksimum dərinliyi 11 min  metrə  bərabərdir. 3 min metrdən  dərin  olan  okeanların sahəsi 51—58   % təşkil edir.Qeyd etmək lazımdır ki,  balıqlar ekvatordan  qütblərə qədər , dəniz səviyyəsindən 6 min  metr  yüksəklikdə  olan  su hövzələrində   və 10 min  metr  dərinlikdə  olan okean sularında  yaşayırlar .
   Su  mühitinin  hərəkətliliyi  dəniz və çayların daim axması , örtülü sututarların  yerli axmaları  su  qatlarının  şaquli yerdəyişməsi  və suyun  müxtəlif  dərəcədə  qızmasından  asılıdır.
   Suyun hərəkətliliyi balıqların passiv  yerdəyişməsinə səbəb olur.Məsələn , Qərbi  Skandinaviya  sahillərində  əmələ gələn  Norvegiya  siyənəyinin  sürfələri , Qolfstrim axını ilə 3  ay  müddətində  şimali – şərq  istiqamətində  sahilboyu  1000 km-ə qədər  məsafəni  qət edirlər.
   Qızılbalıqların  körpələri  iri  çayların axarı  ilə passiv  sürətdə dənizlərə keçirlər .
   Nəhayət , suyun hərəkətliliyi  qida obyekti  olan planktonun  passiv  hərəkətinə  təsir  edərək , onlar da  balıqların  yerdəyişməsinə səbəb  olur.
   Temperaturun  dəyişməsi  su şəraitində quru şəraitinə  nisbətən azdır .Su mühitində  əksər  hallarda  temperatur  +30 , + 40 C-dən yüksək , çox duzlu  okean sularında  temperatur  ---2 C-dən  aşağı olmur.Balıqların yaşadığı mühitdə  real  temperatur  35—45  C –yə bərəbərdir.
  Qeyd etmək lazımdır ki, temperatur  dəyişməsi  balıqların  həyatında  böyük rol  oynayır .Temperatur  balıqlara  birbaşa , həm də  dolayısı  yolla – qazların  suda  həll olunması  yolu ilə  təsir edir.
   Məlumdur ki , balıqlar  soyuqqanlı heyvanlar olub ,  bədən temperaturu sabit olmayıb , xarici mühitin temperaturundan asılıdır .Bu , orqanizmin  fizioloji  xüsusiyyətindən , istiliyin  əmələ gəlmə  prosesinin  xarakterindən  asılıdır .Bu proses balıqlarda  tədricən  gedir.Mühit  temperaturu  və bədən  temperaturu cinsi  məhsulların  yetişməsi , kürünün  inkişafı  və qidalanma  kimi mühüm  bioloji  xüsusiyyətlərə təsir edir.Bu  temperaturun  aşağı düşməsi bəzi  balıqların  yuxuya getməsinə  səbəb olur.Məsələn, daban balığı , sazan və nərəkimilər.
   Su temperaturu  artdıqca  balıqların da  oksigenə  olan tələbatı artır .Suda  oksigenin  qatılığı  minimuma çatdıqda  balıqlar  məhv olurlar.Məsələn, çəki  balığı üçün  1 C –də 0,8 mq/l , 30 C – 1,3 mq/l , 40 C – 2.0 mq/l - ə  bərabərdir.
   Belə nəticə çıxarmaq  olar ki, müxtəlif balıq  növlərində oksigenə  tələbat  müxtəlifdir .Bu xüsusiyyətə  görə balıqları 4 qrupa bölmək olar : 1) olduqca  çox  oksigen  tələb edən  -- normal şərait  1 l suda : 7-11 sm 3  oksigen : kumja , çılpaqca ; 2) oksigeni  çox tələb edən  -- 1 l suda – 5,7 sm3  oksigen : xarmus , enlibaş , qumlaqçı ; 3)  nisbətən çox olmayan oksigen  tələb edən – 1l suda  -- 4 sm 3 oksigen : külmə , çay xanı balığı , kirpi sıfı ; 4 ) çox  az oksigen  tələb edən – 1 l suda  ½ sm3 oksigen : sazan , lil balığı , daban balıq.
   Buzun əmələ  gəlməsinin balıqların həyatında böyük əhəmiyyəti vardır . Buz örtüyü suyun alt qatını havanın aşağı temperaturundan təcrid edir.Buna görə buz örtüyü balıqları  atmosfer havasının aşağı temperaturundan ayıraraq , qış zamanı da onların yayılmasına imkan yaradır.
   Buz örtüyü  bu və ya digər halda  balıqlara mənfi təsir göstərir.Belə ki ,balıqların qidasını təşkil edən yaşıl yosunlar  və ali bitkilər , bunlarla  qidalanan onurğasız  heyvanların  həyat fəaliyyəti pozulduğu üçün balıqların qidalanması çətinləşir.Buz örtüyü eyni zamanda  suyun atmosferin oksigenlə zənginləşməsinin qarşısını alır.Bir çox su hövzələrində qışda çürümə nəticəsində suda həll olunmuş oksigen tamamilə itir.Bu əsasən bataqlıqlarla ( torf  bataqlıqları ) əlaqəli olan su hövzələrində  və su yığılmış sahələrdə müşahidə edilir.
    Balıqların ekoloji qrupları. 1. Dəniz balıqları.
  Bu qrupa  ömürlərinin çox hissəsini duzlu dəniz  sularında keçirən çoxsaylı balıq növləri daxildir. Dəniz balıqları aşağıdakı yarımqruplara bölünür:
  1.Pelagik balıqlar – çoxalma və qidalanma üçün əlverişli olan  suyun qalın qatlarında yaşayırlar .Əksər növləri uzunsov , iyşəkilli bədənə malik olan , aktiv üzən balıqlardır .Məsələn , akula , sardinka ,makrel.Bəzi növlər  məsələn , ay – balıq ,passiv  su axını ilə  müəyyən dərəcədə yer dəyişməsi keçirir.
 2.Litoral  -- dəniz dibi balıqları .Bunlar suyun dərin qatlarında və ya su dibi həyat keçirirlər.Burada onlar qidalanır , kürü tökür və düşmən  təqibindən müdafiə olunurlar.
  Bu yarımqrupa dayaz sularda yayılmış qadırğa balıqları , bəzi kambalalar və xul balıqları , daha dərin sularda yayılmış  ximerkimilər aiddir .
   Əvvəlki qrupa nisbətən bunlar üzməyə  az uyğunlaşmış  balıqlar olub , əksəriyyətində passiv müdafiə üçün qalxan , tikan ( bəzi qadırğa və xul balıqları ) , qalın  xarici   zireh əmələ gəlmişdir ( sandıq balığı ).
3.Abissal  balıqlar – 200 m –dən dərin dəniz və okean sularında yaşayan  azsaylı balıqlardır .Onların  özünəməxsus yaşayış tərzi vardır.Bu dərinlik  işıq şüalarının  çatmaması , aşağı temperatur ( --- 4 və əksər halda 0 C )” yüksək təzyiq , suyun duzlu olması , bitki orqanizmlərinin  olmaması  ilə xarakterizə edilir.Abissal balıqlar çox vaxt gözdən məhrum olur və ya əksinə böyük teleskop gözlərə malik olurlar .Bəzilərində  işıqsaçma orqanı inkişaf edir , bu isə qidanın əldəe diləməsini asanlaşdırır.Bu sahədə bitkilərin yoxluğu ilə əlaqədar abissal balıqlar ətyeyən , yırtıcı və ya cəmdəkyeyən növlərdir.
2.Şirinsu balıqları – şirin su  hövzələrində yaşayıb  , hətta dənizin duzlu  sahələrinə keçmirlər . Şirin su balıqları  su hövzəsinin  tipindən asılı olaraq aşağıdakı yarımqruplara bölünür:
1.Durğun su balıqları – göl və gölməçələrdə yaşayırlar .(daban balıq , lil balığı , ala balığı ).
2.Ümumi şirin su balıqları --  durğun və axar sularda yaşayırlar ( durna balığı , xanı balığı ). 
3.Axar  su balıqlarına  forel və həşəm  balıqlarını misal göstərmək olar.
3.Keçici balıqlar --- həyat dövriyyəsindən asılı olaraq gah dəniz , gah da çaylarda yaşayırlar.
   Demək  olar ki , bütün keçici balıqlarda böyümə  və cinsi məhsulların  yetişməsi  dənizdə gedir , kürü tökmək üçün isə çaylara keçirlər.Bunlara qızıl balıqlardan – keta , qorbuşa , somğa , nərəkimilərdən --- nərə , ağ balıq və bir sıra siyənəklər aiddir. Keçici balıqlardan olan  angvil  dənizlərdə çoxalır , kürünü yetişməsi isə çaylara gedir.
   Bu yarımqrupa aid olan balıqlar bəzən uzun miqrasiya edir , 1000 km-ə qədər məsafəni qət edirlər.Məsələn , keta Sakit  okeanın şimalında Amur çayına keçir.
4.Yarımkeçici balıqlar --- dənizin nisbətən şirinləşmiş hissəsində yaşayır , çoxalma və qışı keçirmək üçün çaylara keçirlər .Keçici balıqlardan fərqli olaraq onlar çayların yüksək  sahələrinə çıxmırlar .Misal olaraq ,  külmə , çapaq , sazan və naxanı göstərmək olar.Bu balıqlar şirin sularda oturaq həyat da keçirirlər.
        3.Quşların ifrazat və cinsi sistemi.
İfrazat sistemi ---  sürünənlərin ifrazat  sisteminə oxşardır .İntensiv  maddələr mübadiləsinin getməsi ilə əlaqədar böyrəklər  böyükdür.Üçpaylı böyrəklər çanağın bel tərəfində yerləşir .Sidik kisəsi yoxdur , sidik kloakaya çatdıqda su hissəsi bədən tərəfindən sorulur, bunun sayəsində quşların qatı halda olan sidiyi sidik turşusundan ibarət olub  orqanizmdə  saxlanılır , bədənin  yüngülləşməsinə səbəb olur.Kloakaya gələn sidiyin  su hissəsi   bədən tərəfindən sorulduğu üçün bəzi quşlar  məsələn ,yırtıcı quşlar sərçəkimilərin bəziləri su içmirlər, böyrəklərin üstündə sarı rəngli  böyrək  üstlükləri yerləşir.
   Cinsi sistem – Erkək fərdin cinsi üzvləri bir cüt paxlaşəkilli toxumluqdan ibarət olub böyrəyin ön payının mezenterisində asılı vəziyyətdə yerləşir.Toxumluqların həcmi fəsillərdən asılı olaraq müxtəlif  böyüklükdə olur.Yazda cinsi yetişkənlik dövründə  toxumluqlar qışa nisbətən 10 və bəzən 100 dəfə arta bilir.Toxumluqların daxili kənarına kiçik toxum artımı birləşir .Bu , rüşeymin gövdə böyrəyini homoloqudur.Toxum artımından toxum axarları çıxır .Toxum axarları kloakaya çatmamış genişlənərək toxum kisələri əmələ gətirirlər.Quşların əksəriyyətində kopulyasiya orqanı yoxdur.
    Dişi cinsi üzvləri .Dişi  fərdin cinsi sistemi əksər quşlarda sol yumurtalıq və sol yumurta borusundan ibarətdir.Bəzi quşlarda sağ yumurtalıq da inkişaf edir .Yumurtalıq  düzgün olmayan dənəvər  şəkildə olub , sol böyrəyin önündə yerləşir.Yumurtalığın həcmi dəyişkən olur. Yumurta borusu uzun , qıvrımşəkilli olub , ön hissəsi  Fallop  borusu adlanır.Yumurta borusunun Fallop borusu adlanan ən uzun hissəsi xeyli miqdarda  yumurta ağı vəziləri və qatlaqlarla  örtülüdür.Borunun enli və nazik divarlı hissəsi balalıq adlanır.Bu balalıq yoluna , sonra  kloakaya  keçir .Sağ yumurtalıq və yumurta borusu əksər quşlarda  inkişaf etməmişdir.
   Yumurtanın quruluşu .Xüsusi yumurta yumurtanın  sarısı hesab olunur , bu yumurtalıqda əmələ gəlir.Yumurtanı əmələ gətirən başqa hissələr isə yumurta borusunda əmələ gəlir.Sarının animal qütbündə , nüvə və protoplazmadan ibarət rüşeym diski  və ya törədici sarı yerləşir.Yumurtalıqdan bədən boşluğuna düşmüş yumurta qalın konsentrik sarı qatlarından ibarətdir ki , bu qatların arasında  açıq və tünd sarı yerləşir .Sarı xaricdən nazik pərdə ilə örtülmüşdür.Rüşeymin inkişafında sarı, onun su və qida ehtiyatını ödəyərək  rüşeymin formalaşmasında iştirak edir. Müxtəlif növlərdə sarının tərkibində olan su və piy müxtəlif miqdarda olur.
   Reptililərin  çoxunda olduğu kimi rüşeymin inkişafında quş yumurtası suyu xaricdən deyil , yumurtanın özündən sarıdan istifadə edir.Quş yumurtasının sarısında 50 % su , 23 % piy , 16 % protein ,11 %  lipoid  vardır .Qaz yumurtasında isə 44 % su , 30 %  piy , 17 % protein , 3 %  və sair birləşmələr vardır.
    Yarımmaye qəlizliyə malik olan yumurta ağı , yumurtanın ikinci pərdəsidir , yumurta ağı xaricdən iki nazik pərdə ilə örtülüdür , bunlar yumurtanın  küt tərəfində  ayrılaraq hava kamerasını əmələ gətirir.Temperaturun təsiri ilə yumurta ağının həcmi dəyişilən zaman hava kamerası ehtiyat yer rolunu oynayır.Yumurtanın qütblərindən yumurta qabığı pərdəsindən  sarıya doğru , yumurta ağının qalınlaşmış qatları gedir. Onlara xalazalar --- burulmuş  bağlar deyilir.Bunların daxili ucları sarı pərdəsinə birləşir .Bunun nəticəsində sarı yumurta ağının içərisində xalazalarla dartılaraq üzmür.Xalazalar sarını  təkandan müdafiə edir .Bundan əlavə xalazalar  yumurtanın  vəziyyətindən asılı olmayaraq  qidalı maddələrlə zəngin olan sarını  həmişə orta hissədə saxlayır .Rüşeym diskinin  xüsusi çəkisi az olduğundan  yumurtanın yerini dəyişdikdə o da öz vəziyyətini dəyişərək  sarının üst hissəsinə çıxır, bu zamn xalazalar burulur.Belə uyğunlaşma  kürtyatma  və cücə çıxartmada  böyük əhəmiyyətə  malikdir.Yumurta ağı  sarını mexaniki  zədələnmədən  qoruyur  və rüşeymin  inkişafı zamanı su mənbəyi rolunu oynayır .Yumurta ağının tərkibini 87 % su , 12 % protein , 1 %  müxtəlif birləşmələr təşkil edir.
   Yumurta qabığı – 89 – 97   % kalsium – karbonat , az miqdarda duz və üzvi maddələrdən ibarətdir.Yumurta qabığı yumurtanı mexaniki təsirlərdən qoruyur , həmçinin qazlar mübadiləsini təmin edir.İri yumurtası olan və açıqda  yumurtalayan quşların yumurta qabığı qalın olur.Rüşeymin inkişafı zamanı yumurta qabığnın bir hissəsi skeletə sərf olunur .Toyuqlarda  kürtyatma  zamanı kirəc elementləri 8 % aşağı düşür  21 –ci gün isə  500 % artır .Yumurtada qazlar mübadiləsini  qabıqda olan  məsamələr təmin edir.Toyuq yumurtasında  7 minə qədər məsamələr olur ki  bunlar yumurtanın küt tərəfində daha  sıx yerləşir. Qaz mübadiləsi coxaldıqca məsamələr daha çox genişlənir .Yumurtanın xarici qatı olan  kutikula balalıq divarının ifraz etdiyi vəzilər tərəfindən əmələ gəlir.Kutikula bakteriyaların  yumurta daxilinə keçməsinin qarşısını alır.
      4.Qığırdaqlı  balıqların səciyyəvi əlamətləri və bəzi növləri .
          Qığırdaqlı balıqlar – ( Chondrichthyes ).
                         Ümumi səciyyəsi.
Müasir  qığırdaqlı balıqlar ( 400 növ )  çox da  böyük qrup  olmayıb , primitiv  əlamətlərlə  yanaşı , proqressiv  əlamətlərə də malikdirlər.Bunlarda  skelet  ömür boyu  qığırdaq olaraq qalır .Dəriləri  sadə  tipli  plakoid  pullarla  örtülüdür.Çiyin qurşağı  , bütöv  qığırdaq  qövsü  kimi bədəni  yandan  və altdan  əhatə edir . Qəlsəmə  yarıqlarının  miqdarı nisbətən  ( 5-7 ) çoxdur və hər qəlsəmə  yarığı  sərbəst olaraq  xaricə açılır .Cüt üzgəclər  üfüqi  yerləşmişlər .Üzmə qovuğu  yoxdur .Sinir sistemi  proqressiv  inkişaf etmişdir .Belə ki, ön  beynin  qapağı  sinir  maddəsindən təşkil olunmuşdur.Daxili  mayalanma   və  bəzi növlərdə  diri bala doğma  proqressiv  əlamətlərdəndir.
  Ölçüləri 20 sm ilə 20 metr arasında ola bilər . Xəzər dənizindən başqa  , bütün  dəniz  və okeanlarda  yayılmışlar .Bəzi növləri hətta çaylara  da keçir .Təsərrüfat  əhəmiyyətli  növləri də vardır.
Yarimsinif 1.Yastıqəlsəməlilər—( Elasmorbranchii) .
Bu yarımsinfə  akulalar və qadırğa ( skat )  balıqları daxildir .Bədən  dəri qatından  ( korium )  inkişaf   etmiş  əsl plakoid pulcuqlarla  örtülüdür.Xarici  qəlsəmə  yarıqları  bədənin üst   səthinə  açılır .Kloakaya  malikdir .Başın  ön tərəfindən  burun  artımı  -- rostrum  yerləşdiyi  üçün ağız dəliyi  başın  altında  köndələn  yarıq  şəklində yerləşmişdir .Kəllə əsasən  hiostil  bəzən  amfisel  tipdə də olur.
 Dəstə 1. Akulalar --- ( Selachoidei).
   Bədən əksərən oxlov  şəkillidir  və bəzən də yastılaşmış olur .Qəlsəmə yarıqları , gövdənin  ön hissəsinin  yanlarına açılır .Üzgəcləri proporsional  inkişaf  etmişdir .Çoxsaylı  iti dişləri  ovu tutmağa  və saxlamağa  xidmət edir .Bədən ölçüləri  müxtəlifdir , 20 sm – dən  15- 20  m-ə qədər ola bilər.Bu dəstənin 10-a qədər fəsiləsi  250-yə qədər növü məlumdur.Bütün dəniz (Xəzərdən başqa ) və okeanlarda  yayılmışlar .
   Plaşlı akulalar (Chlamydoselachidae ) fəsiləsinin bir növü (Chlamydoselachus anquineus ) vardır .Növün qəlsəmə yarıqları  altı cütdür və üzəri cüt dəri büküşləri ilə örtülmüşdür  ki , bu da başqa plaşabənzər  örtük əmələ  gətirmişdir .Bədən ilanvari olub , başın ucunda ağız dəliyi yerləşir .Quyruq  üzgəcinin  ancaq alt payı  inkişaf etmişdir .Çoxalması yumurta , diri bala doğmaqladır.Atlantik ,Hind  və  Sakit  okeanlarının  mülayim və subtropik  sularında  yayılmışdır.
    Pişik akulalar (Scyliorinidae) fəsiləsinə 60 yaxın növ daxildir.Uzunluqları  1,5 m-ə çatır .İki bel üzgəcinin  olması  bunlar  üçün  xarakter  əlamətdir .Sahil sularında  yayılmışdır .Tipik  nümayəndəsi  adi pişik akulasıdır (Scylirhinus  caniculia ).Uzunluğu  0,5 m-dir.Avropa və Şimali Amerikanın  Atlantik  sahillərində  yayımışlar .Bentosla (molyuskalar, xərçəngkimilər mvə qurdlarla ) qidalanırlar.2-20 qədər uzun  bığcıqlı  və qalın  qabıqlı yumurtalar  qoyurlar.
Tikanlı akulalar (Squalidae ) fəsiləsinə  20 -ə qədər növ daxildir .Bel üzgəclərinin  birinci şüasının  tikan şəklində olması bunlar üçün xarakter əlamətdir.Tikanlı akula (Squalis acanthias ). Şimal  və Cənub  yarımkürələrin  mülayim  sularında  yayılmışdır .Bu akulalar Qara dəniz , Barens dənizi , Ağ dəniz , Yapon ,Oxot , Berinq dənizləri  sahillərində sürü halında yaşayırlar.Uzunluqları 1m-ə qədərdir .Yumurta diribala doğmaqla  çoxalırlar .Qidasını molyusklar , balıqlar , xərçəngkimilər təşkil edir.İnsan  üçün təhlükəsizdir .Bəzi yerlərdə balıqçılıq təsərrüfatına ziyan vururlar.
Dəstə 2.Skatlar  və ya Qadırğa balıqları ( Batoidei ).
Skatlar – bel – qarın istiqamətində yastılaşmış döş üzgəcləri qüvvətli inkişaf etmiş , suyun dibində yaşamağa uyğunlaşmış qığırdaqlı balıqlardır.Qəlsəmə yarıqları ,ağız və burun dəlikləri başın altında , spirakulum ( bizqırdaq  dəliyi ) və gözlər başın üstündə yerləşir .Skatlarda bızqırdaq dəliyi tənəffüsdə iştirak edir .Ona görə bızqırdaq dəliyi akulalara nisbətən yaxşı inkişaf etmişdir.Skatlar  molyusklar və xərçəngkimilərin  qabığını və xitin örtüyünü küt dişləri ilə xırdalayırlar.Nümayəndələrindən bizli skat ,şüalı skat ,mişar balığı bədən formasına görə akulalara yaxındır, ancaq bunların uzun  rostrumu vardır ki , bu şəklini dəyişmiş , plakoid pullardan ibarət olan böyük dişlərlə təchiz olunmuşdur.Bu balıq bir neçə metr  uzunluğunda olur .Başlıca olaraq tropik dənizlərdə yaşayır.Elektrik skatı ( Torpedinidae ) bədənin girdə olmaması ilə xarakterizə olunur. Quryruq  qısa dərisi hamardır .Elektrik orqanı baş və döş üzgəcləri arasında yerləşir.70 volta qədər gücü olan elektrik cərəyanı yaradaraq özündən böyük heyvanları iflic edə bilir.Cənub dənizlərində geniş yayılmışlar.
Yarımsinif 2.Bütövbaşlılar və ya Ximerlər (Holocephali ).
                       Ximerlər – ( Cnimeroidei).
Dərin su balıqları olub ,primitiv əalmətlərlə akulalardan fərqlənirlər .Əksər növləri uzunsov bədənə malikdir.Rostrum inkişaf etmişdir.Dəri pulcuqlardan məhrumdur.Yan xətt orqanı  açıq şırım şəklindədir.
    Xarici qəlsəmə yarıqları dəri  qatlağı ilə  örtülü olduğu üçün xaricdən baxdıqda bədən boşluğuna açılan bir dəlik görünür .
    Ox skeleti primitiv olub , xordadan ibarətdir.Kəllə autostil tiplidir , yəni  damaq – kvadrat kəllə qutusu ilə birləşmişdir.Beləliklə bütöv kütlə əmələ gətirir.Azsaylı dişləri  lövhəşəkillidir.Mədə formalaşmamış həzm sistemi sadə quruluşludur.Mayalanma daxilidir.Adətən iki yumurta qoyur.Yumurta qalın və mürəkkəb kapsul içərisində yerləşir.Şimal  və Cənub yarımkürələrinin Atlantik , Hind və Sakit okean sularında yayılmışlar.Murmansk sahillərində 1m uzunluqda ximer və ya dəniz pişiyinə rast gəlinir.Əksər növləri 1000 m dərinlikdə yaşayaraq ,  qidanı dənizdibi heyvanlar təşkil edir.Növlərin miqdarı azdır.Sənaye əhəmiyyəti yoxdur.
             Sürünrənləin ekologiyası.
   Amfibilərə nisbətən sürünənlər daha çox müxtəlif  həyat şəraitinə uyğunlaşmışlar.Bu sürünənlərin yüksək quruluş xüsusiyyətləri ilə  əlaqədardır.Sürünənlər amfibilərdən  fərqli olaraq , suya bir o qədər də ehtiyacları yoxdur.
   Torpaq  və suda  duzun  olub – olmaması  sürünənlər üçün əhəmiyyət kəsb etmir.Lakin temperatur sürünənlərin coğrafi yayılmasına əsas ekoloji amildir.Buna görə onların çoxu quru səhra sahələrini daha üstün tuturlar.Bədən temperaturu  xarici mühitdən asılı olduğu üçün onlar xarici mühitin isti olan sahələrində daha çox yayılmışlar.Yüksək temperatura davam gətirmirlər , oradan  qaçırlar.Sürünənlər bəzən ən isti vaxtlarda yay yuxusuna  gedirlər.Məsələn : Orta Asiyada çöl tısbağası.Bir sıra növlər isə  gecə həyat şəraitinə keçirlər .Sürünənlərə Antarktida və Arktikadan başqa , bütün  iqlim  zonalarında  rast gəlmək olur.Sürünənlərin həyatında  xarici mühit  temperaturu mühüm rol oynayır.Məsələn:İlanlar  + 10C-də  az hərəkətli , + 6 C , + 8 C- də hərəkətdən  qalırlar , -- 4 C—6  C isə öldürücü təsir edir .Odur ki , tropik  ölkələrdə  ilanların daha çox növlərinə  rast gəlinir .İndoneziyada  150-200 qədər növə , Orta  Çində  30 növə ,Orta  Asiyada  50 növə , Qafqazda 68 növə ,Qərbi  Avropada  12 növə , Şimal    Qütb dairəsində  2 növə ( gürzə və diri bala doğan  kərtənkələyə ) rast gəlinir .Sürünənlərə Orta Asiyada  5000 m-ə  qədər ( dəniz səviyyəsindən ) hündürlükdə də təsadüf olunur .Bununla yanaşı yüksək  temperatur öldürücü  təsir edir.
Məsələn : + 55 C temperatur  Eremias növünə  öldürücü  təsir etmişdir.
   Sürünənləri  ekoloji  cəhətdən  aşağıdakı  qruplara  bölmək olar :bərk torpaq , boşanaq  qumda ,suda ,yarım su, ağacda  və yer  altında  qazıcı həyat keçirənlər.
    Bərk  torpaqda yaşayan qrupa əsl kərtənkələlər ,kələzlər ,ilanlar ,iquanlar , ayaqsız kərtənkələlər ,varanların  çoxu  ,ilanlar ,hatteriya ,quru tısbağalarının  hamısı daxildir .Bu qrupun növlərində ətraf yaxşı inkişaf etmiş  və ya  ayaqsız  olub  ilanşəkilli  uzunsov  bədənə malikdir.
    Boşnaq torpaqda yaşayan formalarda  bir sıra  uyğunlaşma  əlamətləri  vardır.Məsələn : dal  ətraflarında  dəyirmi  dişciklərin olması ayağın  boşnaq  torpağa  batmasının qarşısını  alır.Bu cür quruluş  girdəbaşlarda , iquanlarda ,daraqbarmaqlı gekkonlarda  və s. vardır.Quma batmaqdan qoruyan uyğunlaşmalardan  biri də bədənin geniş və yastı olmasıdır .Bu növlər çox asanlıqla  qumun içərisinə  girə bilirlər .Məsələn :girdəbaşın bədəninin yanları  ilə dik pulcuqlar  olan xüsusi  dəri qatları  uzanır ,bunların köməkliyi ilə asanlıqla  quma girə bilir.Bəzi  ilanlarda  da bu cür uyğunlaşmalar vardır.Məsələn : çöl yatağan  ilanı  qumun  altında  sürünə bilir .Bu cür  növlərdə  sifət  qalxancığı  genişlənir  və kənarları  iti olur.
Yeraltı həyat keçirən formlarda bədən ilan şəkillidir ,ətraflar ya itmiş  və ya  qalığı  qalmışdır ,gözləri  kiçik və ya atrofiya etmişdir ,pulcuq  hamardır  və ya yoxdur ( Amfisbenlər ), hərəki göz qapaqları yoxdur , qulaq yolu reduksiya etmişdir .Nümayəndə --- kor ilan ,ssinklərin əksəriyyəti.
   Ağac formalarına  iquanların çoxu  , bəzi  kələzlər ,  həmiçinin  buqələmunların  hamısı  daxildir .Əsas  xüsusiyyətləri  bədənləri hündür ,yanlardan sıxılmış ,əksərən  yaşıl   rəngli , barmaqlarının ucu  qüvvətli  caynaqlara  malik  və barmaqları  genişlənmiş  sormac rolunu  oynayır.Ağacda yaşayan  kərtənkələlər  içərisində  süzmə  uçuşuna  malik olan  uçan  drakon  da bura  daxildir .Onlar  20 m-ə  qədər  bir budaqdan  digər budağa  süzərək  uça bilirlər.
    Su sürünənləri --- timsahlar ,kərtənkələlərin  bəziləri , dəniz ilanları , su tısbağaları  və s. aiddir.Suda yaşamaqla  əlaqədar olaraq bədənləri  yanlardan  sıxılmış ,  kürək rolunu oynayan  quyruğa , kürəyə  çevrilmiş  ətraflara  və s. xüsusiyyətlərə malikdirlər .Bunlar   uzun müddət su altında  qalmağa uyğunlaşmışlar .Yumşaqdərili tısbağalarda  və dəniz  ilanlarında   udlaqla  əlavə tənəffüs  orqanı ,su   tısbağalarında   isə dal bağırsaq  ilə  kloaka arasında  cüt anal qovuğu tənəffüs  prosesində iştirak edir.
                     6.Dəstə timsahlar.
                Timsahlar – Arxozavrlar—Crododilia . 
Timsahlar  yüksək quruluşlu  sürünənlərdən  olub , ömrünün çox hissəsini şirin  və  şirinləşmiş sularda  keçirirlər .Onlar yumurta qoymaq , yatmaq və hovuzu dəyişdirdikləri zaman sudan çıxırlar.Bu heyvanlar proqressiv əlamətlərlə yanaşı primitiv  əlamətlərə də malikdirlər.Ürəkdə  iki mədəciyin  olması , dişlərin yuvalarda yerləşməsi ,ikinci damağın olması proqressiv əlamətlərdir.Suda yaşamaqla  bir sıra xüsusiyyətlər  qazanmışlar.Məsələn ,dal ətraflarında  üzmə pərdəsinin  olması , qulaq  və burun  dəliklərinin klapanla  örtülü olması , ağız  boşluğunun  dərinliyində  damaq  pərdəsinin  olması , bu  heyvan suda  olarkən burun  dəliklərinin  xaricdə  qoyub , ağzı açıq halda tənəffüs etməsinə   maneçilik  törətmir.
    Hatteriyada olduğu kimi  iki gicgah qövsü və hərəkətsiz kvadrat  sümüyü ilə bərabər  ikinci  damaq əmələ  gəlmişdir .Bu çənəarası  , üstçənə , damaq  və qanadşəkilli  sümüklərin  çıxıntılarından  əmələ gəlmişdir.
    Fəqərələr prosöl tiplidir.Qabırğalar  iki başcıqlıdır , üst başcıq  köndələn  çıxıntı ilə , alt  başcıq  isə  fəqərə cismi ilə birləşir.Qabırğalarında  qarmaqşəkilli  çıxıntılar olur.Çiyin qurşağında  körpücük  sümüyü  yoxdur .Çanaq  qurşağında  isə qalça sümüyünün  böyük olması  ilə fərqlənir.Beyincik  böyükdür.Dili iri olub  ağız boşluğunun  dibinə  birləşmişdir.Mədə iki şöbədən : nazik divarlı ön və qalın  divarlı  dal  hissədən  ibarətdir.Erkəklərdə cinsi orqan  dərin  şırımlı olan  tək cinsiyyət  orqanından ibarətdir .Kloaka yarıq  şəklindədir .Yumurta  qoymaqla  çoxalırlar, 20—100- ə qədər  yumurtanı  çuxurlara  qoyurlar .Yumurtalar  dişilər tərəfindən  qorunur ,yumurtanın  üzəri  kirəcli qabıqla örtülüdür.
   Timsahlar müxtəlif heyvanlarla  qidalanır  və bəzi  yerlərdə insanlara  da hücum  edirlər .Quraqlıq zamanı onlar  yuxuya  gedirlər .Tropik  ölkələrdə  yayılmışlar  ,tipik  nümayəndəsi  Nil timsahı 10 metrə qədər uzunluğa  çatır .Qavial uzun rostrumu ilə fərqlənir , Hindistan  çaylarında yaşayırlar, Amerikada Kayman  timsahı  yayılmışdır.
             7.Quyruqlu amfibilər .
        Quyruqlu Amfibilər – ( Caudata  və ya Urodela ).
Quyruqluların  280-ə yaxın növü vardır .Əksəriyyəti uzunsov bədənə malik olub , xaricdən  üç hissəyə bölünür :baş, gövdə  və quyruq.Bu dəstəyə  aid olan  növlərin  ətrafları demək olar ki , yaxşı inkişaf etmişdir.Ətrafları eyni  uzunluğa malikdir.Bəzi  növlərdə  ətraflar  (siren ) olmur .İbtidai  növlərdə xorda  ömür boyu  qalır  və  fəqərələr  amfisel və ya opistosel  tiplidir .Əsl  qabırğalar olmur ,lakin gövdə fəqərələrinə  birləşən üst  qabırğalar  vardır .Quyruqlularda  kəllə qutusu  quyruqsuzlara  görə daha çox  difernsasiya  etmişdir.Alın və təpə  sümükləri birləşməmiş  , cüt gözpazvari  sümüklərə  malikdir.Körpücük sümüyü yoxdur.Said  və baldır  beş barmaqlı  ətraf planına  uyğun olaraq  hər  biri iki  sümükdən ( mil, dirsək və qamış ,incik ) ibarətdir.İbtidai quyruqlularda qulaqcıqlar tam olmayan arakəsməyə malikdir .Sümüklü balıqlarda olan qəlsəməgətiricilərinə homoloq  dörd  cüt  aorta  qövslərinə  malikdir .Quru onurğalılarına  məxsus  olan dal boş venadan başqa  kordinal  venalara da malikdir.Bəzi növlərdə xarici və ya daxili qəlsəmələr  ömür boyu qalır.Ümumiyyətlə , dəri tənəffüsü  güclü inkişaf etmişdir.Təbil boşluğu  və təbil pərdəsi yoxdur , bu ikinci hadisədir.Quyruqluların əksəriyyətində  yan xətt  orqanı olur .Əksər növlərdə mayalanma  daxilidir.Çoxalma mayalanmış kürüləri xaricə qoymaq  və ya diri bala  doğmaqla  əmələ gəlir .Quyruqlularda  kopulyativ  orqan yoxdur .Regenerasiya  hadisəsi yaxşı inkişaf etmişdir.Bəzi növlərdə sürfə  mərhələsində çoxalma müşahidə olunur.Buna neoteniya  deyilir.
    Quyruqlular bir çox fəsilələrə bölünür .Bunların içərisində  ən çox növü  olan  fəsilə  salamandrlardır (Salamandridae ).Bədənləri  uzunsov  ,uzun  quyruğa  malikdir .Ətrafları inkişaf etmişdir .Sürfə  mərhələsi  xarici  qəlsəmələrlə , yetkin fərdlər  ağciyər  və dəri ilə tənəffüs  edirlər.Bu fəsilənin  tipik nümayəndəsi  Avropa ,Qafqaz ,Sibir  və Orta Asiyada  yayılmış tritonlardana  adi  və daraqlı  trironlardır (Triturus vulgaris və T.cristatus. ). Bunlar  yayda  yavaş axan  sularda yaşayır .Burada  çoxalma gedir  və sürfənin  inkişafı  başa çatır .Yayın  axırında quruya  keçir və qış yuxusuna  gedirlər  .Baharda  yenidən suya keçirlər .Qidasını  xırda  heyvanlar  təşkil edir.
Həqiqi salamandrların ( Salamandra )  bir neçə növü  Orta və Cənubi Avropa  , Şərqi Qafqaz , Kiçik  Asiyanın   və Şimali  Afrikada yayılmışdır.Bunlar  yöndəmsiz  bədən , iri  quyruq və  xallı rəngləri  ilə fərqlənirlər.
    Xallı və ya odlu  salamandrlar (S. salamandra ) Avropa ,Şimali Afrika , Kiçik Asiyanın rütubətli qaranlıq meşələrində yaşayırlar.Gündüzlər gizlənib , axşamlar isə ova çıxırlar.Su ilə çox da əlaqələri yoxdur.Mayalanma daxilidir.Xallı salamandrlar adətən sürfə doğur və sürfələri inkişafı suda başa çatır.
    Şimali Amerikada bədəni hamar dəri ilə örtülü  və üzərində şaquli şırımları olan ambistom (Ambystoma ) fəsiləsi yayılmışdır.Quyruq yoğun və dəri çıxıntılarından məhrumdur.Dərisi boz – qəhvəyi , xırda parlaq rənglərə malikdir.Uzunluğu 15-23 sm-dir.Ambistomun sürfəsi aksolotl adlanır və neoteniya ilə çoxalır.
   Şimali Amerikada ağciyərsiz salamandr (Plethodontidae ) daha çox yayılmışdır.Bəzi növləri isə Mərkəzi və Cənubi Amerikada , 1-2  növü isə Cənubi Avropada yaşayır.Qeyd etdiyimiz növlərin hamısında  suda yaşamaqla əlaqədar olaraq ağciyərlər itmiş, tənəffüsləri  dəri və selikli udlaq vasitəsilə olur.Quruda yaşayan növlərdə yumurtalar selikli bədən vasitəsilə qorunur.
    Amfium fəsiləsi (Amphiumidae ) .Buraya bədəni 1 m-ə qədər olan iri növlər daxildir.Ətrafları zəif inkişaf etdiyi üçün quruda hərəkəti  çətinləşdirir. Ağciyərlərdən əlavə tənəffüsdə daxili  qəlsəmələr də iştirak edir.Qəlsəmələr hər tərəfdə bir dəlik vasitəsilə xaricə açılırlar.Bu fəsiləyə aid olan amfium (Amphiuma means ) 7-100 –sm uzunluğunda olub ,ilanvari formaya malikdir.Ətrafları  zəif inkişaf etmiş , quruda hərəkət edə bilmir.Ömrünün çox hissəsini suda keçirir.Yumurtalarını quruda , rütubətli yerlərdə qoyur.Dişi fərdləri yumurtalara sarınaraq , yumurtanın inkişafına qədər belə qalır.Bunlar Şimali Amerikanın Cənub –Şərqində yayılmışlar.
Proteylər fəsiləsi (Proteidae ) – buraya daxil olan müasir iki növdən biri Balkan yarımadasının yeraltı sularında yaşayan ,Proteus angineus  proteyi , digəri  Şimali Amerikanın   bitki ilə zəngin olan kiçik su hövzələrində yaşayır.Proteylər xarici dəstəşəkilli qəlsəmələrə malikdir.Ətrafları kiçik olub , quruda hərəkət edə bilmirlər.Gözləri dəri altında yerləşir.Yeraltı sularda yaşayan növlərdə dəri piqmentsizdir.Açıq sularda yaşayan formalarda  dəri qonur və ya boz rəngdə olur.Çoxalmaları mayalanmış yumurtalar qoymaq  vasitəsilədir.Bədənləri  25-35 –sm  uzunluğuna  çatır.Balkan proteylərində diri bala doğmaq da müşahidə edilmişdir.Bu hal suyun temperaturu 15 C –dən aşağı olduqda baş verir.
 Sirenlər fəsiləsi (Sirenidae ).—Buraya Şimali Amerikada yayılmış iki növ daxildir.Bu növlər də  əvvəlki növlərdə olduğu kimi xarici qəlsəmələr vardır.Bundan əlavə xarici qəlsəmə yarıqlarına malikdirlər.Ön ətrafları zəif  inkişaf etmiş dal ətrafları isə yoxdur .Gözləri dəri ilə örtülmüşdür.Uzunluqları 50-60 sm ,bədənləri uzunsovdur.Bataqlıqlarda yaşayırlar.
Küncdişlilər ( Hynobiidae ) fəsiləsinə -- 20 – yə qədər primitiv növlər daxildir .Bu növlərin fərqləri sadə quruluşlu olub , amfisel tiplidir.Mayalanmaları xaricidir.Bu fəsilənin nümayəndələri Şərqi Asiyanın tayqa  qurşağında yayılmışdır.Tipik nümayəndəsi Sibir  küncdişlisi ( Hynobius keyserlingi )—dir. Sularda ancaq çoxalma dövründə yaşayırlar.Aşağı temperatura dözümlüdür , hətta  2-4 C – də aktiv olurlar.
Gizliqəlsəməlilər ( Cryptobranchidae )  fəsiləsi .Buraya müasir quyruqlular dəstəsinin primitiv növləri daxildir.Nümayəndəsi  yapon nəhəng salamandra  (Megalobatrachus  yaponicus ) olub , uzunluğu 1,5 m-dir, mayalanmaları xaricidir.
   Yaponiyada  Hippon adasının dağ çaylarında  və Mərkəzi Çinin çaylarında yayılmışdırlar.Bu növ daşların altında və  yuyulmuş sahillərdə yaşayırlar.Qidasını balıq , qurbağa və qurdlar təşkil edir.Yumurtalarını suda , dəliklərə və suyun sakit axan hissələrinə qoyurlar.
    Ətindən qida məqsədilə istifadə edildiyi üçün çox  ovlanır.
                 8.Kərtənkələnin skeleti .
Skelet.Kərtənkələnin skeleti kəllə , ox skeleti , qurşaq və sərbəst ətraf skeletindən ibarətdir.
  Kəllə-- kəllə qutusu və visseral  kəllə skeleti şöbələrinə  ayrılır.Kəllə özlüyündə , birinci və ikinci kəllə qutusu skeletindən təşkil olunmuşdur.Birinci kəllə qutusu sümükləri  qığırdaq mənşəlidir.”Xondral”  yəni onlar daxili skeletin bir hissəsi olub , rüşeymin inkişaf mərhələlərində  əvvəlcə  birləşdirici toxuma , sonra isə qığırdaq  və sümük toxumaları kimi inkişaf edir.Birinci kəllə qutusunun qoxu və eşitmə hissələrində qığırdaqlar qalmışdır.
   Birinci kəllə , yaxud beyin qutusu aşağıdakı hissələrdən təşkil olunmuşdur.
   Peysər hissə : Dörd peysər  sümüyü – üst , əsas  və iki  ədəd  yan peysər  sümükləri  bir – biri ilə elə  birləşmişdir ki , onların  arasında  xüsusi peysər  dəliyi  qalmışdır  və buradan baş beyinlə  onurğa  beyini əlaqələnir.Peysər sümüklərinin  birləşməsi nəticəsində ,həm də ön tərəfdən xüsusi qabar formasında çıxıntı  əmələ gəlir ki , bu qabar kəllə qutusu çökəkliyində  həkətli yerləşməklə -- oynaq səthi əmələ gətirir.
   Kəllənin yan tərəfləri :  almacıq ,pulcuq  , qanadvari ,sütunvari ,kvadrat   və eşitmə sümüklərindən ibarətdir.
   Kəllənin tavan hissəsi : burun , alın önü , alın, təpə , təpə arası, gözyaşı ,gözüstü və gözarxası  sümüklərindən ibarətdir.
   Kəllə qutusunun dibi :əsas pazvari  , sümük , xış , ikinci sümük damağından təşkil olunmuşdur.
        Visseral kəllə:üç müstəqil hissədən :
        1.Üst çənə -- üstçənə və çənəarası sümüklərindən .
        2.Alt çənə --- diş , oynaq künc sümüklərindən.
        3.Dilaltı  aparat --- iki ayaqlı  dilaltı sümüklərindən ibarətdir.
        Ox skeleti  fəqərələrdən təşkil  olunmuşdur.
        Kərtənkələnin  əksər növlərində fəqərələr prosel  tiplidir , yəni onların gövdəsi ön tərəfdən çökək , geri tərəfdən qabarıqdır.İbtidai formalarda isə fəqərələr amfisel  tipli olur. Kərtənkələnin ox skeleti 4 şöbəyə bölünür:boyun , döş –bel ,oma  və quyruq .
       Boyun şöbəsi :səkkiz fəqərədən  təşkil olunub birinci fəqərə -- atlant ( yaxud atlas – atlas ) , bütün amniotlar üçün  səciyyəvi olan – üzük formasındadır.Burada ventral  qövsün xarici səthində qabar vardır.Daxili səthində isə ikinci boyun fəqərəsinin dişli çıxıntısı ilə birləşmək üçün çuxurşəkilli oynaq səthi vardır.Kəllənin peysər çıxıntısı  birinci boyun fəqərəsinin oynaq çökəkliyində yerləşir.Beləliklə , birinci boyun fəqərəsi həm kəllə , həm də ikinci boyun fəqərəsi ilə hərəkətli birləşmiş olur ki , bu da başın yanlara və yuxarı – aşağı istiqamətlərdə  çevrilə bilməsi üçün imkan yaradır.İkinci boyun  fəqərəsi  epistrofey qismən uzundur.Cismində dişli çıxıntı yerləşir ki, bu atlas ilə birləşir.Dişşəkilli çıxıntı  atlasın cismidir.
   Dördüncü  fəqərədən başlayaraq axırıncı  -- 8-ci boyun fəqərələrinin kiçik qabırğaları vardır , bu  qabırğaların ucları sərbəst qurtarır.
   Döş—bel şöbəsi , kərtənkələdə 22 fəqərədən ibarətdir .Bunların hər birinə bir cüt hərəkətli qabırğalar birləşir.Qabırğalar geriyə doğru tədricən qısalır .Öndə yerləşən  üç cüt qabırğa döş sümüyünə birləşir,dördüncü və beşinci qabırğaların isə uclarından uzanan nazik qığırdaqlar döş sümüyünə  bəndlənir, beləliklə döş qəfəsi təşkil olunur.Birincidən  beşinciyədək  qabırğalara həqiqi , altıncıdan iyirmi ikinciyədək yalançı qabırğalar adlandırılır.Rüşeymin inkişafında döş sümüyü qabırğaların distal uclarının birləşməsi nəticəsində əmələ gəlmişdir.Demək , kərtənkələlərdə olan döş sümüyü ,amfibilərin  “döş sümüyünə “ homoloq deyildir.Döş qəfəsinin tənəffüs prosesində böyük əhəmiyyəti vardır.
    Oma şöbəsi : İki fəqərədən təşkil olunub , onların yan çıxıntıları enlidir və bunlara çanaq qurşağı birləşir.
    Quyruq şöbəsi : fəqələrinin sayı sayı 30 və daha artıq  ola  bilər.Omaya yaxın fəqərələrin üst və alt çıxıntıları yaxşı inkişaf etmiş , lakin quyruğun ucuna doğru bu çıxıntılar  kiçilir və hətta tamamilə itir.Oma fəqərələrinə nisbətən quyruq fəqərələri uzundur.Bu fəqərələrin tən ortasında qığırdaq lövhə yerləşir ki , kərtənkələ öz  düşmənlərindən  xilas olarkən quyruğunu  bu lövhə hissədən  sındırır.Yarımfəqərədə qalmış qığırdaq lövhədən sonralar yeni fəqərələr inkişaf edir.Yeni inkişaf edən quyruq nisbətən nazik olduğundan xaricdən baxarkən köhnə  quyruq  hissəsi ilə  yeni əmələ gələn  hissə arasındakı  fərq aydın görünür.
    Çiyin qurşağı:  karakoid iki hissədən ibarət olub , ön hissə --- prokarakoid adlanır ki ,kürək sümüyü ilə birləşir ,geri hissə --- xüsusi karakoid isə döş sümüyü ilə birləşir.Kürəyin üç hissəsi --- kürəküstü qığırdaq toxumasından təşkil olunub .Kürək sümüyü ilə karakoidin birləşdiyi yerdə çökəklik vardır , buraya bazu sümüyünün  oynaq başcığı  hərəkətli birləşmişdir.Bu sümüklərin digər ucları kürək sümüklərinin distal ucuna birləşir.
    Döş sümüyünün üzərində dəri mənşəli  xaç formasında  döşüstü sümük vardır.
    Çanaq qurşağı: adsız sümük adlanan iki sümükdən təşkil olunub .Bunlar bir –biri ilə qığırdaq vastəsilə birləşmişlər.Adsız sümüyün hər biri  eyni adlı üç sümükdən – oturaq , qasıq ,qalça  sümüklərinin birləşməsindən əmələ gəlir.Bu üç sümük bir – birilə möhkəm birləşdiyindən  onların sərhədlərini görmək olmur.Qalça sümüklərinin qanadvari hissələri üç tərəfdən hər iki  oma fəqərələrinin yan çıxıntılarına birləşirlər.
   Beləliklə, çanaq qurşağı ox skeleti ilə möhkəm birləşmiş olur , bu da sərbəst ətrafların dayaq kimi daha qüvvətli olmasını təmin edir.Oturaq ,qasıq , qalça sümüklərinin birləşdiyi yerdə oynaq çökəkliyi vardır, buraya  bud sümüyünün başı hərəkətli birləşir .
   Sərbəst ətraf skeleti .Ön  və dal skeleti  üç şöbədən ibarətdir.Bu şöbələr  sümüklərin sayına görə bir - birinə oxşayır.Belə ki, birinci şöbə hər iki cüt ətrafda bir sümükdən , ikinci çöbə  iki sümükdən , üçüncü şöbə üç qrup sümükdən təşkil olunmuşdur.
   Ön ətraf – bazu ( çiyin), said (mil, dirsək ) və əl sümüklərinin ( əl və barmaq falanqaları ) hərəkətli  birləşmələrindən ibarətdir.
    Dal ətraf –birinci sümüyü bud olub ,yoğun sümükdür. Baldır ilə birləşməsində oynaq üzırində diz qapağı yerləşir.Ətrafın ikinci hissəsi incik və qamış  sümüklərindən ibarət olub  təxminən eyni yoğunluqdadır.Ayaqdaraqarxasının üst cərgəsində olan xırda sümüklər  birləşib bir sümüyə çüvrilmişdir, bu da baldıra birləşir.Ayaqdaraqarxası aşağı cərgə sümüklər sümükləri beş ədəd , ayaqdarağı sümüklərinə bitişmişdir.Beləliklə sürünənlərin dal ətrafı onunla səciyyələnir ki ,daban oynağı baldır ilə pəncə arasında deyil ayaqdaraqarxası sümüklərinin iki cərgəsi arasında yerləşir və belə birləşmə interval birləşmə adlanır.Dal ətrafda 5 barmaq olub ,hər barmaqda   sıra qaydası ilə 2,3,3,5,3 falanq olur.Həm ön həm də arxa barmaqlarının hamısında  caynaqlar vardır.
                    9.Quşların təsnifatı.
Sinif : Quşlar Aves
Yarımsinif 1: İlk quşlar .—Archaeornithes və ya Saururae
Bura arxeoptirks  aiddir.
Yarımsinif 2:Həqiqi quşlar . (Neornithes  və ya ornithurae ).
Dəstəüstlüyü 1: Dişli  quşlar Prothornithes 
Bura  təbaşir dövrünün quşlarından ixtiornis  və hesnerornis aiddir.
Dəstəüstlüyü 2.Pinqvinlər (İmpennes  )
Dəstəüstlüyü  3.Tilsiz quşlar ( Ratitae )
Dəstəüstlüyü 4.Tillilər (Carinatae ).
                                 Quşlar ( Aves ).
                             Ümumi səciyyəsi .
   Quşlar  ali  onurğalıların uçmağa uyğunlaşmış  xüsusi  budağıdır.Quşlar genetik cəhətdən sürünənlərə  yaxın  olub, onlara sürünənlərin ixtisaslaşmış , proqressiv  əlamətlərə malikdir: sinir sistemi  yüksək  inkişaf   etmiş  ,maddələr  mübadiləsinin  intensiv  getməsi  ilə əlaqədar  olaraq  bədən  temperaturu  sabit  və daimidir.Ön  ətraflar qanada çevrilmiş ,ürək   dörd xanəli  olub , yalnız  sağ aorta  qövsü   qalmışdır ,boruşəkilli  sümükləri  pnevmatikdir,hazirki  quşların  dişləri yoxdur ,çənələr  qərni maddədən əmələ  gəlmiş ,dimdik ilə əhatə olunmuşdur .Böyük peysər dəliyinə  və bir peysər  çıxıntısına  malikdir,bədən  lələklərlə örtülüdür,əksər  quşlarda  döş sümüyü  üzərində  döş tili  yerləşir ,ətraflarında  ayrı-ayrı sümüklər  bir-biri ilə qovuşmuşdur.Uçmaq  ilə əlaqədar  olaraq  hava  kisələrinə  malikdir, quşların əksəriyyətində  sol yumurtalıq  və yumurta  borusu  inkişaf  etmişdir.
     Quşların  cavan sinif olmasına  baxmayaraq ,başqa onurğalılara nisbətən  daha çox növlü sinifdir.Doqquz  minə qədər növü məlumdur .Quşlar ayrı-ayrı quruluş xüsusiyyətlərinə    görə müxtəlif olsalar da əsas  əlamətlərinə    görə oxşardılar.
   Yarımsinif  .Həqiqi quşlar --- Neornithes  və ya ornithurae . 
       Dəstəüstlüyü  1. Pinqvinlər  -- Jmpennes .
Pinqvinlər dəstəüslüyünün  pinqvinlər   adlanan  bir dəstəsi vardır.Bunlar   dörd barmaqlı  , döş tili  və döş  sümüyü yaxşı  inkişaf etmiş  növlərdir.Monoqam  quşlardır.Lələyin   gövdəsi  enli və qalınlaşmış , yelpik  hissəsi isə zəif inkişaf etmişdir.Apterililəri   yoxdur  , onlarda  ildə bir dəfə lələk dəyişməsi  olur.Bu zaman   pinqvinlər  sudan quruya   çıxır  və  qidalanırlar. Çoxalma   dövründə  böyük koloniyalar  əmələ gətirirlər.Dal ətrafın barmaqları arasında   üzmə  pərdəsi  olur .1-2  yumurta  qoyurlar ,yumurtanı  qarın  nahiyyəsində  xüsusi  dəri   büküşlərində  və yuvada  saxlayırlar .Kürtyatmada  hər iki fərd  iştirak edir.Onlar  qidalanmaq  üçün növbə ilə   1—3 həftə  dənizə girirlər .Pinqvinlər  Antarktida   və ona yaxın  adalarda  yaşayırlar .Tipik  nümayəndəsi  imperator  pinqivini  45 kq  ağırlığında  ,110-120 sm  hündürlükdə ,kral  pinqvini  91-96 sm hündürlükdə     olub, bir yumurta  qoyurlar ,inqubasiya  dövrü  iki aya   qədər  davam edir .Adeli  pinqvini daha çox yayılmış  növdür.Qırmızıtük  pinqvinin  gözünün  üstündə  qırmızı  tüklər olur,65-75 sm  hündürlüyünə  çatırlar .
Dəstəüstlüyü 2.Tilsiz  quşlar və ya  dəvəquşlar .—Ratitae.
 Bunlar  xüsusi quşlar olub ,yerdə  hərəkət   etməklə  uzun ,möhkəm  dal ətraflara malikdirlər .Apterilər  və döş tili yoxdur .Kürək və karakoid  sümükləri  birləşmiş  , körpücük   sümüyü   başlanğıc haldadır.Büzdüm  2 və ya 3 barmaqlı    olurlar .Pnevmatik   sümüklər    zəif  inkişaf   etmişdir.Erkək    fərdlərdə  kopulyativ  orqan  inkişaf  etmişdir.Erkək   fərdlərdə  kopulyativ  orqan  inkişaf  etmişdir.
    Tilsiz  quşlar  dörd dəstəyə   bölünür :
         Dəstə 1 .Afrika  Dəvəquşları  ( Struthioniformes ).
Müasir quşlar  içərisində   ən böyük  quşlar olub , 260—270 sm hündürlükdə ,50-60 kq  ağırlığına çatırlar .Dal  ətraflarında iki barmağı vardır ,qapalı çanağa malikdirlər erkəklər  qara rəngli , dişilər  isə  boz – kül rəngində  olurlar .Çöl  , səhra  və  savannalarda  yaşayırlar .Çox  cəld  qaça bilirlər .Qidasını  əsasən bitkilər   və bəzən  xırda   heyvanlar  təşkil edir.Yuvanı   erkəklər  düzəldir , bir neçə dişi fərdlərin hərəsi  7-9 olmaqla   yumurta  qoyurlar .Gecələr yumurta üzərində erkək  ,gündüzlər isə dişi fərdlər oturur, hər  yumurtanın çəkisi  1,5 –2 kq ağırlığına  çatır.Kürtyatma 42  gün  davam edir , yumurtadan  cücəli balalar çıxır.
   Yerli  əhali  bunların ətindən  istifadə  edir , lələklərini  isə bəzək   məqsədi ilə işlədirlər.Bəzi  yerlərdə   tamamilə  azalmış  , son zamanlar   onları   evlərdə  çoxaltmağa  başlamışlar.
     Dəstə 2.Amerika  Dəvəquşları    və  ya  Nandular  --Rheiformes .
Afrika dəvəquşlarından  bir qədər kiçik , üç barmaqlı  boz rəngli , 150 sm  hündürlüyündə , çəkisi  30 kq-a çatan quşalrdır.Qanadları   nisbətən yaxşı inkişaf etmişdir.Cənubi  Amerikada  iki növü   yayılmışdır, adi nanduya  daha çox  təsadüf   olunur.Onlar  sürü  halında  yaşayırlar , erkəklər   poliqamdırlar .Bir erkək  5—7  dişi ilə   birlikdə  yaşayır.Dişilər  mayalanmış  yumurtaları   erkək    tərəfindən  hazırlanmış  yuvaya qoyur,kürtyatma  erkək    fərdin   üzərinə  düşür  və yumurtadan  çıxmış   balaların  qayğısını   çəkir . İnqubasiya  dövrü  42 gün   davam edir.
    Dəstə 3. Avstraliya  Dəvəquşları və ya  Kazuarlar – Kasuariformes  .
İri  üç barmaqlı , qanadları güclü  reduksiya   etmiş   qısa   ayaqları  və başı  zərif örtüyə  malik  dəvəquşlarıdır.Onların   lələklərində  əlavə  gövdə vardır  .Emu   və kauzar   cinsləri  vardır .Emu  170 sm hündürlükdə , 30—50  kq ağırlıqda  Avstraliya   çöllərində  yayılmış   dəvəquşudur , 4—6  fərd qrup   təşkil   edirlər  .Monoqam  quşlardır,kürtyatma  və  balalarının  saxlanması erkəklərin  üzərinə düşür .İnqubasiya   dövrü  52 gün davam edir.Hər  yuvaya  7—16  yumurta  qoyulur,onlar  bitkilərlə   qidalanırlar.
  Kauzar  cinsinə bir çox   növlər  daxildir .Onlar   Yeni  Qvineya    və  Avstraliyanın   qonşu  hissələrində   yayəlmışdır .Kauzarlar  başında  qara  rəngli   qərni   dəbilqənin  olması   ilə fərqlənirlər,bunların da   qidalanması  və yaşayış  tərzi  emularda  olduğu kimidir.
Dəstə 4.Qanadsızlar  və ya  Kivilər  .—Apterygiformes 
Tilsiz   quşlar   içərisində  ən kiçik   nümayəndələrdir .İki – üç  kq  ağırlığında  , yığcam  bədənə  ,qısa  boyuna  ,dörd  barmaqlı qısa ayaqlara  malikdir .Azca  aşağı  əyilmiş    dimdikləri  uzundur ,quyruqları yoxdur.Uzun lələklər malikdir.Kivilər  Yeni Zelandiyada   yayılmışlar  ,gecə  həyat tərzi   keçirirlər .Meşə  və kolluqlarda  yaşayaraq  həşərat  və quşlarla  qidalanırlar .Qoxu  orqanları  başqa  quşlara nisbətən yaxşı  inkişaf  etmişdir.Kivilərdə   xarici   burun   dəlikləri  başqa  quşlarda olduğu  kimi    dimdiyin   əsasında   deyil ,dimdiyin  ucunda   yerləşir.Çoxalması  tədricən  gedir ,bir  ,nadir hallarda   iki yumurta   qoyurlar  .Yumurtanın uzunluğu   12-14 sm , çəkisi  450  q olur.Kürtyatmada   hər iki  fərd  iştirak edir.İnqubasiya  dövrü  42—70 gün  davam edir .Altı  gündən sonra   cücəli  balalar yuvanı  tərk edir.Kivilər   qanun  tərəfindən  qorunur.
       Dəstəüstlüyü  3.Döştilli  quşlar .—Carinatae.
  Döş tilinə  malik olan  uçan   quşların  hamısını  tillilərə  aiddir .Kontur lələkləri  qapalı  yelpiklidir ,bazu  qurşağı   quşlara  xas olan  formadadır ,lələklər   pterili  üzrə  yerləşir ,büzdüm   sümüyünə  malikdir .Tillilər  çoxlu   dəstələrə   bölünür ,bunlardan   bəzilərini  xüsusi  qeyd   etmək   lazımdır.
Dəstə .Qaqarkimilər.—Caviformes .
Tipik  su quşalrı olub ,yaxşı üzür  və suya  Cuma  bilirlər  ,ancaq  pis  uçurlar.Ayaqları    bədənin   gerisində  yerləşmiş   və üzmə  pərdələri   ilə əhatə   olunmuşdur .Boynu  uzundur ,dimdiyi   düz  və iti  olub  yanlardan basıqdır .Qanadları  qısa  və itidir  ,quruda  sərbəst   hərəkət   edə  bilmirlər .Əsasən  balıqlarla  qidalanırlar ,cücəli  quşlardır .Hər iki   fərdin   rəngləri   eynidir .Tipik  nümayəndəsi   böyük   göllərdə   yaşayan  qaradöş  qaqardır.Göllərdə üzən  yuvalar qurur ,1—3  yumurta  qoyurlar ,kürtyatmada  hər iki   fərd iştirak edir.Balalar   yumurtadan  çıxdıqdan  sonra   suda  üzməyə  qadirdilər.
Dəstə .İyrəncələr .—Podicipediformes .
Xarici görünüşcə   qaqarlardan  bir qədər  kiçikdir   və  hər bir    barmaq    ayrıca   dəri   pərdə  ilə  əhatə   olunmuşdur.Geniş  yayılmış  növ  böyük   iyrəncə  və ya çomqadır .Qidasını  su həşəratı   , onların sürfələri  təşkil edir.Nadir  hallarda  xərçəngkimilər ,molyuskalar  və xırda   balıqlarla da qidalanırlar  .Qida  üçün  7 metr  dərinliyə  Cuma  bilirlər ,suda  üzən  yuvalar   qurur ,yuvada   2—7 yumurta  qoyurlar .Kürtyatmada  hər iki   fərd    iştirak edir  .Qorxu  hiss  etdikdə   valideynlər  cücələri  belinə  alaraq    gizlənirlər , suya  cuman   zaman  isə  qanadlarının  altında   saxlayırlar .Uçmaq üçün   uzun   məsafəni  qaçmalıdırlar .Əti  bərk  və  dadsızdır.Dərilərindən  bəzi   məhsulların  hazlrlanmasında  istifadə  olunur.
Dəstə .Fırtına quşları və ya  borudimdiklilər – Procellariiformes və ya Tubinares .
Okean  quşları olub  , xarici  görünüşcə  qağayılara  oxşamalarına baxmayaraq ,onlardan  və başqa  quşlardan   fərqli   olaraq   burun  dəlikləri  dimdiyin    yanında  xüsusi   boruda  yerləşmişdir.Dimdiyi   uzun  ,ucu  qarmaqşəkilli  çıxıntı   ilə qurtarır .Qanadları  uzun  ,sivri  ,ayaqları qısa , üç barmağı  isə  üzmə  pərdəsi  ilə   nəhayətlənir .Yaxşı  uçan  quşlardır.Çoxalma  zamanı  sahilə  toplanırlar ,yuva  qurur  və bir  yumurta  qoyurlar  .Su  heyvanları  ilə  qidalanırlar  .Bütün  okeanlarda ,xüsusən  cənub   yarımkürələrdə  yayılmışlar .Tipik   nümayəndəsi  albatros  və ya fırtına  quşudur .Qanadlarının   açılışı   3,5  m -ə  çatır.
Dəstə .Kürəkayaqlılar .—Steganopodes 
  İri  şirin  su və dəniz  quşları  olub ,qısa  ayaqları   və  dörd  barmağı  arasında  üzmə   pərdələri  vardır.Dimdikləri uzundur,alt   dimdiyində   dəri kisələri  yerləşir .Monoqam quşlardır .Balalar yumurtadan  aciz çıxır  ,valideynlərinin   köməyinə  ehtiyacı olur .Qütb vilayətindən  başqa  , dünyanın   hər  yerində   yayılmışlar .
   Qutanlar  fəsiləsinə  Pelecanidae  böyük quşlar  daxil  olub  nəhəng  dimdiyə  malikdirlər.Alt  dimdiyində dəridən   əmələ gəlmiş  boğaz  kisəsi  yerləşir .Ayaqları  və quyruğu   qısadır , boynu uzundur.Keçmiş  SSRİ-də çəhrayı   qutan   və qıvrımlələk   qutan   yaşayır.Qıvrımlələk  qutanın  çəkisi  12  kq-a  qədər   çatır ,rəngi  ağdır.
   Qarabattaq  fəsiləsinə   Phalacrocoracidae  orta  və  kiçik  boylu  quşlar  daxildir .Bütün  dənizlərdə  yayılmışdır .Qarabattaqlar  çox yaxşı   üzür   və suya   cumurlar .Qutanlar   və qarabattaqlar   çox  zaman   birgə   ova  çıxırlar ,nəticədə  sahilə   toplanmış   balıqları  asanlıqla  tuturlar .
Dəstə .Leyləkkimilər .—ciconilformes 
  Bu dəstəyə  müxtəlif  böyüklükdə  olan quşlar  daxildir  .Üzmə   pərdələri  yoxdur  ,uzun  boyuna ,uzun ayaqlara  və  dimdiyə  malikdir .Bura  daxil  olan  bağların  dimdiyi  düz  , ibislərin  dimdiyi isə  qövs  şəklindədir .Leyləklər əsasən  çöl, meşə , dağ , nadir  hallarda  bataqlıqlarda  yaşayırlar .Leyləklər  cüt   yaşayır  və cüt də  yuvalayırlar .Yuvada  3—5 yumurta  qoyur  ,inqubasiya  dövrü 30 gün  davam  edir.Qidasını    kərtənkələ ,ilan   , qurbağa  və  yumşaqbədənlilər  təşkil  edir.
   İbislər  fəsiləsinə  İbididae  qaravayka  və  ərsindimdik  aiddir ,bunlar   nisbətən    kiçik  quşlardır.
   Bağlar fəsiləsinə  Ardeidae nisbətən  iri    quşlar   daxil olub  ,uzun, düz , iti  dimdiyə malik  quşlardır.Əksəriyyəti   koloniya  halında yaşayır ,qidasını   balıqlar  , amfibilər ,xərçəngkimilər   və yumşaqbədənlilər   təşkil edir .Onlar Qafqazda  ,cənub –şərqi Sibirdə  ,Orta  Asiyada  yuvalayırlar .Bu dəstənin  sənaye  əhəmiyyəti   yoxdur ,kənd  təsərrüfat  zərərvericilərini  məhv   etməklə  müəyyən  dərəcədə xeyir verirlər.
Dəstə .Flaminqo və ya qızılqazlar – Phoenicopteri.
Bu  dəstəyə  uzun  ayaqları – pəncə lüləsi  budundan   təxminən  3 dəfə   uzun   olan   quşlar  daxildir.Boynu  latın  hərfi  S  şəklindədir.Dimdiyi  əsası  çox hündür, orta  hissəsi  aşağıya doğru əyilmişdir.Qidanı tutmaq  üçün  dimdiyini suya salaraq  dimdiyin  üst  hissəsi   alta  ,alt  hissəsini  isə  üstə  çevirir.Bu dəstənin  nümayəndələri   Ekvatorda  daha  geniş   yayılmışdır.Azərbaycanda  bir  növ falaminqo  və ya qızılqaz   2,5—4,5 kq ağırlığında  olub ,ümumi  rəngi  ağ – çəhrayı ,uçma  lələkləri   qara  rəngdədir .Şimal  -qərbi  Qazaxıstanda və Xəzərin cənubi –şərq sahilində yuvalayırlar.
Dəstə .Qazkimilər.—Anseriformes .
Bu dəstəyə  iri  və orta  həcmli  su quşları   daxildir.Uzun boyuna , qısa  ayaqlara  malikdir, dörd  barmaqdan  üçü  önə  doğru  ,yönəlmiş  , üzmə pərdəsi  ilə  əhatə  olunmuşdur .Dimdikləri   üstdən aşağıya  doğru   basılmış  ,enli  və  yumşaq  dəri  ilə örtülüdür .Dimdiklərinin kənarında  qərni   lövhələr   və ya  dişciklər  olur .Sıx lələk  örtüyünə  malik  alt  tərəfində  isə  qu lələkləri  yerləşmişdir .Büzdüm  vəzisi  yaxşı  inkişaf   etmiş ,erkəklərdə   kopulyativ  orqan   olur , ildə bir dəfə  çoxalırlar  və yumurtadan  cücəli  balalar çıxır.
   Qazkimilər dəstəsinin   200-ə qədər  növü  vardır . Böyük   əksəriyyəti  ov  quşları  olub   sənaye əhəmiyyətinə malikdir.Bu dəstəyə aid  olan  ördəkkimilər   fəsiləsi   bir neçə  yarımfəsiləyə  ayrılır .
   Qu quşları  yarımfəsiləsi  (Cygninae ).—Dəstəyə aid olan ən böyük  quşlar  bu yarımfəsiləyə  aiddir .Rənglərə görə cinsi  dimorfizm  müşahidə  olunmur .Bura  daxil olan   harayçı  qu quşunun  dimdiyi  qara  ,əsası  isə  sarı  rənglidir.Fısıldayan qu quşunun  dimdiyi qırmızı , əsasında   isə xarakter  qara  rəngli  şiş olur.
  Qu quşları   su bitkiləri   ilə  zəngin  olan axmaz  su   hövzələrində yuva  qururlar .Ömürboyu cüt yaşayaraq  yuvalar  erkək fərdlər   tərəfindən  qorunur,bala   çıxarmada   iştirak  etmirlər.3—5  yumurta qoyur .30-40 sutka  kürt  yatırlar .Tük  tüləməsi   dövründə  böyük  dəstələr   əmələ gətirir , bu  dövrdə  uça  bilmirlər.Ömürlərinin ikinci  ilində  tam   ağ  rəngdə   olurlar .
  Qazlar   yarımfəsiləsinə  (Anserinae ) həqiqi  qazlar  və kiçik  ölçülü  kazarkalar  daxildir.Cinsi  dimorfizm  müşahidə   olunmur.Qazlar  tundrada  daha geniş   yayılmışlar .Boz qazlar (Anser  anser ) daha geniş   yayılmış  və ev  qazlarının  cinlərini  bunlardan  əmələ  gəlmişdir .Şərqi  Sibirin  cənubunda  və  Çində  yayılan   qurudimdik  qaz növü (Cygnopsis  cygnoides ) çin  ev qazlarının   əcdadı  hesab  olunur.Arktikada şumluq  qazı  ( Anser  fabalis ) və kazarkalar  (Branta ) çoxsaylıdırlar .
  Qazların  əksəriyyəti   köçəri  quşlar   olub, su hövzələri  ,bataqlıq  və rütubətli  çəmənliklərdə  yaşayırlar .Qeyd etmək  lazımdır ki , qazların   çoxu   quruda  yaşayır ,orada   qidalanır ,suya  tük tüləməsi  ,su içmək   və dincəlmək  üçün   keçirlər .Bütün növlər  yaxşı  üzür ,suya  Cuma   bilmirlər .Sənaye  əhəmiyyətli  quşlar  olub , bəzi  yerlərdə  əkin   sahələrinə  ziyan  vururlar .
  Çay  ördəkləri yarımfəsiləsi   (Anatinae ) – 80-nə qədər  növü əhatə edir , bəzi  növlərdə  cinsi  dimorfizm   müşahidə   olunur .Dimdikləri  ensizdir.Bu yarımfəsiləyə  yaşılbaş  ördək (Anas platyrhynchos ),boz ördək   ( Anas strepera ), bizquyruq   ördək ( A.acuta ) ,kiçik  cürə (Querquedula ) və s. aiddir  . Yaşılbaş  ördək   bir çox  e v  ördək cinslərinin   əcdadı hesab olunur.
  Çay ördəkləri  bitki  və su onurğasızları ilə qidalanır.Yuvalarını yerdə ,bəzən  isə ağacda  qururlar .Müxtəlif  növlər   6-12 –yə qədər  yumurta  qoyur ,24-28 sutka  kürt  yatırlar .Əksər ördək  növləri   Xəzər  dənizində  qışlayır  və böyük   sənaye  əhəmiyyətinə  malikdirlər.
   Dalğıc  ördəklər  yarımfəsiləsinə (Fuligulinae ) müxtəlif  ölçülü  nazik  çıxıntısı  olan enli   dimdiyə  malik  quşlar  aiddir.Bu  yarımfəsiləyə  qızılbaş  dalğıc  ( Nyroca  ferina ) ,kəkilli  qara ördək  (N.fulgula ), güləyən  quşu  (Bucephala  clangula ), qılquyruq ördək  (Oidemia  fusca ) və bir çox  ğaqalar (Somateria ) daxildir .
  Əksər  ördəklər  şimal  en dairəsində   geniş  yayılmış , bitki  örtüyü  az olan   dərin   sularda  çox vaxt   dənizlərdə  yaşayırlar.
  Pazdimdik  ördəklər  yarımfəsiləsinə (Merginae ) ucunda  qarmaqcığı  olan  nazik dimdiyə  malik ördəklər   aiddir .Dimdiyin  kənarlarında   qərni   dişciklər  yerləşir .Əsasən balıqla qidalanırlar.
Dəstə .Gündüz  yırtıcı quşları--- Falconiformes.
Buraya müxtəlif ölçülü  ,dimdikləri  əyri  , qarmaqşəkilli  ,iti  əyri  caynaqları  ilə   xarakterizə   olunan   quşlar  daxildir.Dimdiyinin  əsasında  mum  şəkilli  dəri   vardır.Bu quşlarda  çinədan  yaxşı  inkişaf  etmişdir.Əzələli  mədə  isə  zəif inkişaf  etmişdir.Yumurtadan cücəli   balalar ,çıxır ,lakin  yuvada uzun müddət  qalırlar .Bu  quşlar  iki yarımdəstəyə   bölünür .Birinci yarımdəstəyə Amerika  kərkəsləri ,ikinci yarımdəstəyə  isə həqiqi yırtıcı  quşlar  daxildir.
  Amerika kərkəsləri  (Carthartae )—Cənubi Amerikada  və Şimali Amerikanın   cənub  hissəsində  yayılmışdır.Burun  arakəsməsi  yoxdur .Bioloji   cəhətdən bizim  kərkəslərə  yaxındır ,qidasının  əsasını   cəmdək   və xırda  onurğalılar   təşkil edir .Tipik  nümayəndə   kondordur.
  Həqiqi  yırtıcı quşlar   (Falcones  --- Bayquşlardan  başqa  bütün  yırtıcı  quşlar  bu yarımdəstəyə   daxildir.İki   fəsiləyə  bölünür : şahinlər və qırğılar .
  Şahinlər fəsiləsinə (Falco ) orta  və xırda  ölçülü  quşlar daxildir.Üst  dimdikdə  iti dişciyi   vardır ,qanadları  iti  və uzundur.Bura  daxil  olan   ilan   quşu  çox vaxt   ilan  ilə qidalanan   uzun ayaqlı  Afrika  yırtıcı  quşudur.Boz  kərkəs  cənub  dağlıq  sahələrində  yayılmışdır.Əsl   qartallar  əsl  yırtıcı  quşlardan   daban- daraq hissəsinin  lələklərlə  örtülməsinə  görə fərqlənir .Sar quşu sıx  və enli   qanadlıdır  ,çalağanlar  uzun  və haçalı  quyruqları ilə  xarakterizə olunurlar.
   Qırğılar  fəsiləsinə (Circus ) tetraçalan  və  bildirçinçalan  quşlar aiddir .Bunlar   uzun  quyruqlu  ,qısa  qanadlı   quşlardır .Bura   daxil olan   belibağlılar ,uzun  qanadlı  və  uzun quyruqlu  ,nazik bədənli quşlardır .Qızıl quşlar  da bura  daxildir.
Dəstə .Tinamu və ya gizliquyruqlular .—Tinaminiformes .
Cənubi  Amerikanın çoxsaylı  quşlar  dəstəsinə  aid  olaraq xarici görünüşcə   toyuqkimilərə  bənzəyir.Quyruqları  qısa , qanadları  zəif inkişaf etmişdir.Kolluqlarda  və meşələrdə  yaşayır ,bitkilərlə  qidalanırlar.Nəsil   qayğısına  erkək  fərdlər  qalır .Yumurtadan  cücəli   balalar  çıxır .Tipik  nümayəndəsi    tinamudur.
Dəstə .Toyuqkimilər.—Galliformes .
  Bu dəstəyə  daxil  olan  quşlar  yığcam  bədəni ,yer  qazmağa  uyğunlaşmış  küt  caynaqları ,qüvvətli  ayaqları  orta  uzunluqda  olan və üst    tinindən  əyilmiş  möhkəm  dimdiyi  və qısa  dəyirmi  qanadları  ilə xarakterizə olunurlar .Cücəli quşlardır.Əksəriyyəti   poliqamdır.Erkəklər  dişilərdən  böyük  və əlvan   rənglərinə  görə  seçilirlər .Böyük  sənaye   əhəmiyyəti  vardır .Bu dəstə  üç fəsiləyə :qırqovullar  ,tetrakimilər  və zibillik  toyuqlarına   bölünürlər .
   Qırqovulların (Phasianidae ) erkək  fərdlərinin   ayaqları  xüsusi   çıxıntıya  malik olmaqla  lələklərdən  məhrumdur.Növləri :Şimal  Amerika   vəhşi  hind  toyuğu  --- ev hind  toyuğunun  əcdadıdır .Afrika  firəng  toyuğu  --adi  ev  toyuqlarının  əcdadı ,müxtəlif  qırqovullar ,kəkliklər , bildirçinlər  bu fəsiləyə daxildir.
   Tetralar  fəsiləsi (Tetraonidae ) mahmızın  olmaması ,daban-daraq  hissəsinin  heç olmazsa  yarısına  qədər  lələklərlə  örtülməsi  və barmaqlarının  kənarında  qərni  dişciklərin  olması ilə xarakterizə   olunurlar .Buraya   tetra  quşu ,Sibir xoruzu, bonazi  tetrası ,ağ kəklik  və s. daxildir.
   Zibillik  toyuqları   fəsiləsi (Megapodiiadae )—Avstraliya  və sakit  okean  adalarında  yaşayan  növlər olub ,özünəməxsus   həyat  tərzi  keçirirlər.Onlar  iri  yumurtalarını  çürümüş  bitki  qalıqları  arasında  basdıraraq  kürt  yatmırlar.Yumurtalar  çürümə    nəticəsində  əmələ gələn    istilik  hesabına   inkişaf edir.Cücələrin  valideynlərə  ehtiyacı  olmur və lələklə  örtülü  olan  balalar  zibillikdən  asanlıqla  çıxa  bilirlər.
Dəstə .Hoatsinllər .—Opisthocomiformes .
Bu dəstənin  yeganə   nümayəndəsi Cənubi  Amerikada  yaşayan  hoatsindir.Bunlar    toyuqkimilər ,su fərələri   göyərçinlər  ,ququ quşu  kimi uzaq  qrupların  əlamətini   özündə  toplayaraq  ,yaxşı  dırmanan  pis   uçan  quşlardır.Hoatsin   cücəsi  seyrək rüşeym  lələkləri   ilə  örtülü  ikən   ağaclara  yaxşı dırmanır, bu zaman  dimdik  ayaqlarından və ön ətraflarından  da istifadə  edir  .  Ön ətrafın birinci və ikinci  barmağı çox hərəkətli  olur  həm də  caynaqlıdırlar.Beləlikə    hoatsin   ilk  quşların vaxtilə  necə dırmanmaları haqqında təsəvvür yaradır .Hoatsin  cücəsinin  quyruğu   bir qədər   uzanmışdır  və   quyruq   lələklərinin   başlanğıcı   kənarlarında yerləşir.hoatsin  cücəli  balalı  quşlar ilə ətcə  balalı  quşlar  arasında keçid  yer tutur.Cücələr   bir tərəfdən  seyrək  qu lələkləri   ilə  əhatə  olunur  və valideynlərinin  çinədanındakı  qida ilə   yemlənir digər tərəfdən   ağaca  dırmanmaq  suda   üzmək  və suya   cummaq   qabiliyyətinə  malikdir ki  cücə böyüdükcə  bu əlamətlər itir.
Dəstə .Durnakimilər  .--- Gruiformes .
İri quşlar olub  ,uzun  boyuna ,ayaqlara ,dimdiyə  və  qısa  quyruğa  malikdir .Əksər  növləri uzun traxeyaya  malik  olduğu  üçün  güclü  səs çıxara  bilirlər.Onlarda  daban  oynağına  qədər  lələk   örtüyü   olmur,cücəli  quşlardır.Əksər  nümayəndələr  bataqlıq və çöllərdə  yaşayırlar.
Durnakimilər  fəsiləsinin  Gruidae  tipik   nümayəndəsi  boz  durnadır .İri  quş olub  , hündürlüyü  120 sm, çəkisi   6 kq –a çatır .Tundradan ,yüksək  dağlardan  başqa hər yerdə   yayılmışdır .Yuvasını  yerdə  qurur  yuvada  2—3  yumurta  qoyur ,kürtyatmada  hər iki  fərd   iştirak edir.Cənub  rayonlarında  2,5 kq  ağırlığında  kiçik durnalar  yayılmışdır.Sibirin  şimalında  ağ durna  və ya  sterxə  rast gəlinir .Durnakimilər  köçəri   quşlar olub  , qışı  Cənubi  Asiya  və Afrikada keçirirlər.
Dəstə .Sığırçınkimilər  --Ralliformes.
Xırda  və orta  boylu  quşlardır.Çəmənlik ,bataqlıq sahələrdə  ,su  ətrafında  yayılmışdır.Uzun  boyuna ,nisbətən  xırda  ayaqlara  malikdir.Dimdik yanlardan  basıqdır ,qanadları qısa  və küt qurtarır ,pis uçur ,yaxşı  qaçırlar.Bəzi  növləri   yaxşı üzür .3—12 –yə qədər  yumurta  qoyurlar ,cücələrin  böyüməsində  hər iki  fərd   iştirak edir.Qidasını  toxum , yaşıl  bitkilər   və onurğasız  heyvanlar  təşkil edir .Əksər  növləri   gecə   alaqaranlıqda  daha  aktiv  olurlar.Geniş  yayılmış  quşlardır .Çəmənlikdə  sıx   otların arasında  yaşayan  çivdimdik  kiçik  quşlar olub ,gizli  həyat keçirirlər .Bataqlıqda  su fərəsi ,porzan  növlərinə   rast gəlinir.Su  bitkiləri  ilə  zəngin  olan   göllərin  sahillərində  nisbətən  iri olan  ( 1 kq  ağırlığına  çatan ) qaşqaldaqlar  yaşayır.Bunlar  yaxşı üzür  və suya   Cuma  bilirlər.Qaşqaldaq  sənaye  əhəmiyyəti  quşlardandır.
Dəstə .Doydaqlar –( Otidiformes )
İri  və orta  ölçülü  quşlar olub, xarici   görünüşcə  toyuqlara  oxşardır .Boynu  uzundur .Nisbətən uzun  üçbarmaqlı    pəncələrə,qısa  dimdiyə  malikdir.Şərq  yarımkürələrinin  səhra  və çöllərində   yaşayırlar .Quruda  yaşamaqla  əlaqədar olaraq  büzdüm  vəziləri   inkişaf  etməmişdir .Erkək   fərdlərdə  dəri  kisələr   inkişaf  etmişdir ki, bu udlaqla  əlaqəədar olub ,rezonator  vəzifəsini  daşıyır.Doydaq  və ya  dudak  ( Otis tarda ) 16  kq –a  qədər  ağırlıqda olub ,çöl  zonalarında   yayılmışdır.Yuvalarını  müxtəlif  bitki  örtüyü  olan  çöllərdə  nadir  hallarda  isə taxıl  sahələrində   qururlar .Yazda   cüt yaşayırlar,kürtyatmada  yalnız  dişi  fərd  iştirak edir.2-6 yumurta   qoyurlar,inqubasiya dövrü  30 sutkadır  ,yumurtadan   cücəli  balalar   çıxır ,çoxalma   dövründən  əvvəl  dəstələrlə   yaşayırlar .Qışda  cənuba  köçürlər.
   Xam  çöllərdə  daha  növ—bəzgək  (Otis  tetrax ) yaşayır  ki ,bioloji  cəhətdən    doydaqlara  yaxındır .Zaqafqaziyada , Hindistanda  və Afrikada   qışlayırlar .Az  növlü  olduqları  üçün  sənaye  əhəmiyyəti   böyük  deyildir.
Dəstə .Göyərçinkimilər.—Columbiformes .
Göyərçinlər  gündüz  quşları olub , sıx bədən  quruluşu, mumşəkilli çıxıntısı  olan qısa   dimdiyə   malikdir .Müasir   göyərçinlərin  qanadları  yaxşı  inkişaf   etmiş   və  onlar   sürətlə  uçurlar .Büzdüm vəzisi zəif inkişaf    etmiş , çinədanı  isə çoxalma  dövrü   cücələrin  qidalanmasına  xidmət  edir.İki  yumurta   qoyur , yumurtanın   inkişafında  hər iki  cins iştirak  edir.Monoqam  quşlardır.Şimal  ölkələrindən  başqa  , demək olar  ki, Yer  kürəsinin   hər   yerində   yayılmışdır.
   Göyərçinkimilərin   300 --ə qədər növü  vardır .Tipik   nümayəndələri   meşə  göyərçini ,  çöl   göyərçini  , alabaxta qurur  və s.Meşədə  ,nadir hallarda  dağlarda  və ya  insanların  yaşadığı   sahələrlə əlaqədar   daha çox   yayılmışlar.Qidası  müxtəlifdir.Tropik   ölkələrdə  yaşayan  nümayəndələri  meyvə  ilə  qidalanır .Əksər   növləri  oturaq   həyat   tərzi keçirir.
Dəstə .Bağrıqaralar.---Pterocletiformes .
Əvvəlki  dəstədən  fərqli olaraq ,orta  boylu  quşlar  olub , Afrika və Asiyanın  səhra   və  çöllərində   yayılmışlar .Göyərçinlərdən fərqli olaraq  cücəli – balalıdırlar.Yerdə   qurduğu  yuvada  3—4  yumurta qoyur.Sürətlə  uçur ,qanadları   uzun    və itidir .Pəncələri  kiçik , bəzən   birləşmiş  barmaqlara  malikdir .Səhralarda  2 növ    bağrıqaralar   yayılmışdır :qaraqarın  və ağqarın  bağrıqaralar .Büldürük özünəməxsus  növdür.Dal  barmağı  yoxdur  ,üç   ön barmaqlar isə   lələklərlə  örtülü   olub ,  heyvan   pəncəsinə  oxşardır.Caynaqları   enli   və kütdür ,quyruğu   uzundur  ,qısa   lələklərdən   ibarətdir.
Dəstə.Ququkimilər .--- Cuculiformes .
Əkəsriyyəti  ağac  və kol quşlarıdır,tropik   zonada  daha   çox  yayılmışlar .Bura   daxil olan   növlərin   bir hissəsi   xüsusi yuvalar  tikir    əksəriyyəti   isə   yuva   parazitləridir.Adi  ququ quşu müxtəlif  yuvalarına  yumurtasını  qoyur,adətən  yuva  boş   olanda   ququ  quşu  öz yumurtasını   dimdiyinə  götürüb  boş   yuvaya   qoyur.Yumurtadan   çıxan   bala  yuvada olan yumurtaları   və yumurtadan   çıxan   balaları  yuvadan    tullayır.
   Ququ   quşlarının   parazit  növləri   şərq  yarımkürələrində  daha  çox   yayılmışlar.
   Bu  quşlar həşərat   sürfələrini   yeməklə   daha çox   xeyir   verirlər.Hesablamalara  görə    bir saat    ərzində   ququ  quşu   100  ədəd   sürfə  yeyə   bilir.Ayaqları   dırmanıcıdır ,barmaqlarının  ikisi  irəliyə , ikisi  geriyə   yönəlmişdir.
Dəstə .Tutuquşular .—Psittaciformes .
Tutuquşular  tropik   və subtropik  zonalarda  yayılmışlar .Meyvə  və toxumlarla  qidalanırlar .Üst  dimdik  kəllə  ilə hərəkətli   birləşmiş  ,alt çənə  isə üst   və  alt   tərəfdən  başqa  ,yana da  əyilə   bilir.Sürü  halında   yaşayır ,yuvalarını  yuvada   inkişaf   edir .Cənubi   Amerikada  ara  tutuquşu  ,Avstraliyada  kəkilli    kakadu  ,Yeni Zellandiyada   nestor  yaşayır  .Nestor    və ya   kea   tutuquşu   növü   əvvəllər  həşəratla  ,daha sonra   isə   qoyunun   dərisi   və əti   ilə   qidalanmağa   başlamışlar .Beləliklə, onlar    yırtıcılaşmış    və  bəzi    yerlərdə    qoyunçuluq    təsərrüfatına   böyük  zərər   vururlar   .Avstraliyada   yaşayan   bir çox   növlər    bitkilərinn    tozlanmasında  mühüm rol  oynayır.
10.Tısbağalar dəstəsi .Tısbağalar  , sürünənlərdən   xüsusi  quruluşa  malik    olan sümük   zirehin    olmasına görə  fərqlənirlər.Zireh iki   hissədən : üst  qalxan – karapaks  dəri  mənşəli   sümük   lövhələrdən  əmələ   gəlmişdir.Bu  lövhələr   fəqərə  və   qabırğalara   birləşmiş   , alt qalxan  --- plastron  dörd  cüt  və bir tək   sümük  lövhələrdən  ibarətdir.Bunlar   döşüstü ,körpücük  və qarın    qabırğaları   ilə birləşmiş   şəkildədir .Karapaks   və plastron   üst  tərəfdən  qərni  lövhələrlə  örtülüdür .Onurğanın  boyun  şöbələrindən  başqa   qalan   hissələri  karapaksla   birləşmiş  olur.Tısbağaların zirehi   onu düşməndən   müdafiə  edir.Qorxu  hiss etdikdə   başını , ayaqlarını  və  quyruğunu  zirehin içərisinə  çəkir.Tısbağaların  dişləri yoxdur ,onlarda çənələrin   üstü  qərni  maddəsindən  əmələ  gəlmiş   dimdiyə  oxşar  çıxıntı   ilə   örtülüdür .Zirehin   inkişafı   ilə əlaqədar   olaraq   gövdə   əzələləri, boyun  , ətraf  və quyruq  əzələlərinə  nisbətən   zəif  inkişaf etmişdir.Ağciyərlər   mürəkkəb  süngərvari  quruluşa malikdir.Tənəffüs  prosesi   ağız boşluğu    dibinin  qalxıb -enməsi    ilə  başa  gəlir .Bundan  başqa   tənəffüs  prosesi  boyun  və çiyin  əzələlərinin  hərəkəti   nəticəsində  havanın  ağciyərlərə  daxil olması  ,bu  əzələlərin  yığılması  zamanı  isə  xaric   olmasına  səbəb  olur.
  Tısbağaların 200 -ə qədər  növü vardır ,dörd  yarımdəstəyə  bölünürlər.
 Yarımdəstə 1.Gizliboyun tısbağalar --- Cryptodira .
Bura quru  tısbağaların  hamısı  və şirin  su tısbağaların  çoxu daxildir.Əsas  xüsusiyyəti odur ki , başlarını  zirehin  altına  çəkdikdə  boyun  əyilərək   S  şəklini  alır.Yaşadığı  mühitə  uyğun olaraq  ətrafları   müxtəlif   quruluşdadır.Karapaks  , suda  yaşayan  növlərə  nisbətən  quru tısbağalarında  daha qabarıq  olur.Bunlarda   çanaq  zireh ilə   birləşməmişdir .Gizliboyun  tısbağalar   Avstraliyadan başqa , dünyanın    isti  və mülayim qurşaqlarında  yayılmışlar.Bu  yarımdəstəyə  150 –yə qədər   növ daxildir.Bura daxil olan  çöl tısbağası  Orta Asiyada və  Qazaxıstanda  daha geniş  yayılmışdır.Dişilərdə  zirehin  uzunluğu 25-  sm ,erkəklərdə   nisbətən qısa  olur .Baharda  ,mart – aprel aylarında  qış   yuxusundan  oyandıqdan sonra , aprel  --may  aylarında  dişi   fərdlər çuxurlara  2—5  yumurta qoyurlar .Yetkin  fərdlər    yayda   (iyun—iyul )  bitki qidasının  çatmaması  ( quruması )  ilə  əlaqədar  olaraq   yay  yuxusuna  gedirlər.
  Bu  yarımdəstəyə  daxil olan  bataqlıq  tısbağası  çöl tısbağasına  yaxın   olub , çöl zonasında  durğun  və sakit  axan   hövzələrin  ətrafında  yayılmışlar.Qorxu  hiss edən  kimi  suya   atılırlar .Onurğasız  heyvanlarla  qidalanırlar  .Qalapaqoss   adalarında    yaşayan  200 kq  ağırlığında  olan fil  tısbağaları  da  bu  yarımdəstəyə aiddir.
Yarımdəstə 2.Yanboyun tısbağalar --- Pleurodira .
Bu yarımdəstənin  əsas xüsussiyyəti   başlarını   yana  əyərək  üfüqi  səth üzrə  bel  və qarın  qalxanları  arasında  gizlədirlər.Boyun   fəqərələrinin köndələn   çıxıntıları  və onlarla  əlaqələnən  əzələlər  yaxşı  inkişaf  etmişdir.Çanaq   ,karapaks və  plastron   ilə hərəkətsiz  birləşmişdir.Yanboyun   tısbağalar   oxşayırlar  ,lakin  bunlar  şirin   suda yaşayırlar .Onlar  Afrika, Avstraliya ,Cənubi  Amerikada   yayılmışlar .Amazonka  çayında   xüsusi  quruluşlu   növ  yaşayır ki ,yerli əhali   ona appay deyirlər.Bu növün   zirehi   80 sm  uzunluğunda  olur.Yerli  əhali   onların  yumurtasından   istifadə  edirlər.Bu  yarımdəstəyə  daxil olan  ilanboyun   tısbağa  uzun  boyuna  malik olduğu   üçün  onu  tamamilə  zirehin   içərisinə  sala  bilmir.Heyvani  qida  ilə  qidalanırlar.
Yarımdəstə 3.Dəniz  tısbağaları –Cheloniidea .
Bu yarımdəstəyə  tropik  dənizlərdə yaşayan  tısbağalar  daxildir.Ətrafları kürək  şəklini  almış,  bilək  və daban  sümükləri   hərəkətsiz   olur , bir –birilə möhkəm  birləşmişdir.Bunlarda  zireh  ayrı-ayrı   sümük   lövhələrdən   ibarət  olub , onurğa  və qabırğalarla birləşməmişdir.Zireh   zəif  inkişaf  etdiyi  üçün  baş və ətrafları onun   içərisinə  çökə  bilmir.
Tipik  nümayəndəsi  sup tısbağası  və ya  yaşıl  tısbağa  ,uzunluğu  1 m-dən artıq ,ağırlığı   450-kq –a  çatır.Çox vaxt  sahilə  və bəzən çayların  mənsəbinə  yaxın   toplanırlar .Onlar   müxtəlif   su bitkiləri   və heyvani qida   qəbul   edirlər .Dişi   fərdləri   adaların  qumluq   sahillərində   200-ə qədər  yumurta  qoyurlar .Bunların  ətindən  qida kimi  istifadə  olunur.Bu  növə  yaxın   bissa  və ya  karettadır .Sup  tısbağasından bir qədər  kiçik  olub ,zirehinin  uzunluğu   60-80 sm-dir.Bunlar  tropik  dəniz  sahillərində  yayılmışlar .Qidasını   su heyvanları   təşkil  edir, ətindən   nadir  hallarda  , lakin   zirehinin  buynuz  örtüyündən  sənayedə  geniş istifadə  edilir.
Yarımdəstə 4.Yumşaqdərili    tısbağalar –Trionychoidea .
Bu tısbağalar  Afrika ,Şimali  Amerika ,Cənubi –Şərqi   Asiyanın  şirin  sularında  yayılmışlar.Bu yarımdəstə bir sıra   əlamətlərlə  başqa tısbağalardan  fərqlənirlər :zirehlərində qərni  lövhələrin  olmaması ,xarici  örtüyün yumşaq  və ya   düyünlü   dəri   ilə   örtülü  olması.Sümük   zireh dəri   altında  zəif inkişaf etmişdir.Xarakter  xüsusiyyətlərindən  biri  də yumşaq  xortum  və ucunda  burun dəliklərinin olmasıdır.Ətrafları  üzmə  pərdəsinə  malikdir ,çox sürətlə  üzə bilirlər .Bu  tısbağaların   2—10 saat  su altında  qala bilməsinə   səbəb   qan  kapilyarları ilə  zəngin selikli   udlağın  olmasıdır  ki , bu  bir   növ daxili  qəlsəmələri  əvəz  edir.Yumşaqdərili  tısbağalar   yumurta   qoymaq  və günəş  şüaları  (isinmək )  qəbul   etmək  məqsədilə  sahilə  çıxırlar.
   Tipik nümayəndəsi  olan Ussuriya  yumşaqdərili  tısbağası  Çin,Uzaq Şərq  və Ussuriya çayı  hövzəsində  yayılmışdır.Qidasını  balıqlar ,molyuskalar və xərçəngkimilər   təşkil edir.Sudan   çox da  uzağa  getmir, qorxu hiss edən kimi suya  cumurlar.Oktyabrın  əvvəlində   suya girir  və qış yuxusuna  gedirlər .May ayının  ortasında  qış yuxusundan oyanaraq  ,iyunun  əvvəlində  yumurta  qoyurlar .Dişi   fərdlər çuxurlara   30-70 yumurta  qoyur və yumurtaların  inkişafı  40-60 gün davam edir .Avqust  ayının  ortalarında  yumurtadan  çıxmış  küllü miqdarda  kiçik fərdlər  şirin  sulara   cumurlar.
  Yumşaqdərili  tısbağalar  ehtiyatlı olmaqla  çox cəld  hərəkət   edirlər .Özlərini   müdafiə   etmək   üçün  hücum  etmək   xüsusiyyətinə  də malikdirlər.Dişiləmələri   bərk  ağrılıdır.Yaponiya və Çində  onların  ətindən  qida  məqsədi  ilə  istifadə  edirlər.


